
	PJESA 1: PËRMBLEDHJE EKZEKUTIVE  

(Maksimumi 2 faqe)



	PËRKUFIZIMI I PROBLEMIT
Cili është problemi në shqyrtim dhe cilat janë shkaqet e tij? Pse është e nevojshme ndërhyrja qeverisë? 
Gjatë vitit 2022, në zbatim të programit të ri të qeverisë 2021-2025 u vendos edhe riorganizimi i disa prej institucioneve, si ministria për Evropën dhe Punët e Jashtme dhe mbyllja e Ministrit të Shtetit për Diasporën.  Me qëllim arritjen e objektivave të vendosura dhe forcimin e politikës së jashtme, Këshilli i Ministrave ndryshoi fushën e përgjegjësisë shtetërore të Ministrisë për Evropën dhe Punët e Jashtme me vendimin nr.81, datë 9.2.2022, sipas të cilit MEPJ caktohet si institucion përgjegjës për diasporën, përgjegjësi kjo që më parë i përkiste Ministrit të Shtetit për Diasporën.

Sa më sipër janë identifikuar disa problematika:

1. Mungesa e harmonizimit të legjislacionit. Kalimi i përgjegjësisë për diasporën tek Ministria për Evropën dhe Punët e Jashtme (MEPJ) nuk është shoqëruar me një analizë të plotë të ligjeve ekzistuese, duke krijuar boshllëqe dhe mbivendosje kompetencash.

2. Integrimi i detyrave për diasporën brenda MEPJ mund të shkaktojë shpërqendrim nga objektivat kryesore të politikës së jashtme.

3. Konfuzion institucional dhe mungesë koordinimi. Mbyllja e Ministrit të Shtetit për Diasporën dhe shfuqizimi i Agjencisë Kombëtare të Diasporës (AKD) kanë krijuar paqartësi mbi rolet dhe përgjegjësitë ndërmjet institucioneve.

4. Mungesa e një kornize të qartë ligjore. Rritja e përgjegjësisë së MEPJ për diasporën nuk është pasuar me ndryshimet e nevojshme në aktet ligjore dhe nënligjore, duke krijuar pasiguri në zbatimin e politikave.

5. Fragmentim institucional. Transferimi i Qendrës së Botimeve të Diasporës nën Ministrinë e Arsimit dhe Sportit (MAS) ka ndarë politikën për diasporën nga përfaqësimi diplomatik, duke penguar një qasje të unifikuar.

6. Mospërputhja me strategjinë e qeverisë. Kuadri i pa harmonizuar ligjor bie ndesh me objektivin për krijimin e një hapësire të përbashkët mbarëshqiptare dhe mund të sjellë vonesa në zbatimin e projekteve madhore.

Shkaqet e problematikave janë, si vijon:

1. Riorganizimi institucional nuk është shoqëruar me një studim të plotë mbi ndikimet juridike dhe administrative.

2. Mungesa e akteve zbatuese. Nuk janë miratuar akte nënligjore për të përcaktuar qartë kompetencat e reja të institucioneve.

3. Ndryshime të shpejta institucionale. Shfuqizimi i AKD dhe ndryshimet në MAS e MEPJ kanë krijuar konfuzion mes aktorëve të përfshirë.

4. Ndryshimet kanë krijuar paqartësi mbi rolet e institucioneve në raport me diasporën, duke ndikuar në efektivitetin e politikave.

5. Mungesa e transparencës dhe ndryshimet e shpejta kanë krijuar konfuzion tek shqiptarët jashtë vendit mbi institucionin përgjegjës për mbështetjen e tyre.

Nëse këto sfida nuk adresohen me harmonizim të legjislacionit dhe një qasje më të mirëkoordinuar, ekziston rreziku që objektivat e qeverisë për diasporën dhe politikat e jashtme të mos realizohen brenda afateve të përcaktuara.

Grupet e prekura nga problematikat e mësipërme janë:

1.
Qeveria

2.
Biznesi

3.
Shoqëria Civile

4.
Qytetarët

Natyra e problematikave të mësipërme është kryesisht rregullatore.
Sa më sipër, ndërhyrja e qeverise është e domosdoshme me qëllim:

1. Forcimin e lidhjeve me diasporën, qe është një prioritet kombëtar. Diaspora është një burim i rëndësishëm ekonomik, kulturor dhe politik, dhe qartësia ligjore është themelore për përfshirjen efektive të saj.

2. Objektivat strategjike të kenë zbatim të saktë dhe të koordinuar. Pa një kuadër të harmonizuar, do të jetë e pamundur të realizohen projektet madhore të qeverisë për krijimin e një hapësire mbarëshqiptare dhe përmirësimin e marrëdhënieve rajonale.

3. Te arrihet përputhshmëria me standardet ndërkombëtare, si  kusht për integrimin evropian. Shqipëria duhet të harmonizojë legjislacionin e saj për të përmbushur angazhimet e saj ndërkombëtare dhe për të ruajtur besueshmërinë në arenën globale.



	OBJEKTIVAT
Cilat janë objektivat dhe efektet e synuara të propozimit? 
1. Forcimi i politikave shtetërore për zhvillimin dhe konsolidimin e bashkëpunimit institucional me diasporën, brenda vitit 2025; 
2. Qartësimi i përgjegjësive, funksionimit dhe organizimit të veprimtarisë së strukturave të krijuara nëpërmjet ligjit nr.16/2018, brenda vitit 2025;

3. Harmonizimi i kuadrit ligjor me nivelin e politikë bërjes kombëtare, me ndryshimet e reja në politikën shtetërore për diasporën, brenda vitit 2025.

4. Forcimi i koordinimit ndërinstitucional për mbështetjen dhe përfshirjen e diasporës;

5. Riorganizimi i administratës shtetërore me nivelin e ri të përgjegjësisë për politikën e diasporës, brenda vitit 2025

6. Sigurimi i një angazhimi efektiv të strukturave shtetërore, për të përmirësuar dhe fuqizuar bashkëpunimin me komunitetet shqiptare në diasporë.

7. Krijimi dhe fuqizimi i rrjeteve profesionale të diasporës, me qëllim integrimin e tyre në zhvillimin ekonomik, shoqëror dhe kulturor të vendit, brenda vitit 2026.

8. Zhvillimi i mekanizmave për mbështetjen e organizimit të diasporës, duke lehtësuar veprimtarinë dhe përfshirjen e tyre në projekte kombëtare.

9. Sigurimi i mbështetjes së qëndrueshme për rrjetin e organizatave të diasporës shqiptare, brenda vitit 2025.



	OPSIONET E POLITIKAVE
Cilat janë opsionet kryesore të politikave, duke përfshirë mënyrat ndaj rregullimit? Duhet të bëni krahasimin e avantazheve/përfitimeve kryesore dhe të dizavantazheve/kostove të opsioneve të mundshme. Duhet të përcaktoni detajet në lidhje me opsionin e preferuar.
Me qëllim arritjen e objektivave të sipërcituara janë shqyrtuar tre opsionet e mëposhtme:

Opsioni 0 (ruajtja e status quo-së): Nuk ndërhyhet me ndryshim apo politikë të re dhe vijohet me kuadrin ligjor ekzistues. Ky opsion nuk i zgjidh problematikat e sipërcituara. Kostot dhe përfitimet për aktorët e përfshirë do të jenë të pandryshueshme dhe problemet e identifikuara nuk do të adresohen saktësisht aty ku duhet dhe si rrjedhim do të zvarritet zgjidhja e tyre, duke krijuar konfuzion ligjor, i cili do të sjellë mungesë të efektivitetit dhe cilësisë së këtij ligji.

Opsioni 1 (rregullator): Ndryshimi i ligjit nr.16/2018 “Për diasporën”, i ndryshuar. Ky opsion synon të shmangë mospërputhjen e kuadrit rregullator për diasporën, si pasojë e ndryshimeve të menjëhershme që sjell shfuqizimi i ligjit nr.115/2017 “Për krijimin e Agjencisë Kombëtare të Diasporës”. Nëpërmjet këtij opsioni do të mund të sigurohet përmirësimi i ligjit nr.16/2018 “Për diasporën”, i ndryshuar, duke marrë parasysh ndryshimin e fushës së përgjegjëssië për çështjet e diasporës si dhe përshtatjen e tij me ligjin nr.23/2015 “Për Shërbimin e Jashtëm të Republikës së Shqipërisë”. Në këtë mënyrë, shmanget edhe mospërputhja e kuadrit rregullator si dhe garantohet zbatimi i politikave shtetërore për ndjekjen e çështjeve lidhur me diasporën dhe organizimin e strukturave përgjegjëse. Gjithashtu, edhe në këndvështrimin e zbatimit të rregullave të teknikës legjislative, ky opsion rezulton të jetë më i favorshmi për të zbatuar politikën për arsye se ndryshimet nuk prekin më shumë se 50% të dispozitave të ligjit.

Opsioni 2 (rregullator): Shfuqizimi i ligjit nr. 16/2018 “Për diasporën”, i ndryshuar dhe miratimi i një ligji të ri. Miratimi i një ligji të ri, në vlerësimin tonë nuk duket të jetë opsioni më i mirë, i cili jo vetëm do të cenonte parimin e sigurisë juridike, por do të kërkonte kohë dhe angazhimin e shumë burimeve financiare. Ky opsion do të mundësonte adresimin e problemit dhe përmbushjen e objektivave, por është mjet që sjell kosto në burime njerëzore, pavarësisht se rezultati do të jetë i njëjtë me atë të Opsionit 1. Gjithashtu, në kuadër të teknikës legjislative, ndryshimet e parashikuara nuk prekin më shumë se 50% të përmbajtjes së ligjit, për rrjedhojë, ndërmarrja e nismës për hartimin e një ligji të ri nuk është e nevojshme.

Opsioni 3 (jo rregullator): Mundësia e interpretimeve, bazuar në kuadrin ligjor mbi fushën e përgjegjësisë së MEPJ-së por edhe të MAS-it për strukturat kompetente të këtyre të fundit, të cilat janë të ngarkuara me përgjegjësi për çështjet e diasporës. Mungesa e harmonizimit dhe mbështetja vetëm tek elementi interpretativ, ndërlikon ndarjen e detyrave dhe përgjegjësive mes strukturave të MEPJ-së, por edhe të MAS-it, duke sjellë mungesë të efektivitetit, vështirësi në të kuptuarit të ligjit nga strukturat zbatuese. Një variant tjetër do të ishte krijimi i një platforme të bashkëpunimit midis qeverisë, komuniteteve të diasporës, organizatave të shoqërisë civile dhe sektorit privat, pa bërë ndryshime të drejtpërdrejta në legjislacion. Platforma do të shërbejë si një mekanizëm për dialog dhe bashkëpunim, duke adresuar nevojat dhe shqetësimet e diasporës në mënyrë të koordinuar, por që nuk do i jepte zgjidhje nevojave të lindura.
Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lek, çmimet aktuale, në terma nominalë):

Viti 1
Viti 2
Viti 3
39.021.000
39.021.000

39.021.000



	ANALIZA E NDIKIMEVE
Cilat janë ndikimet e opsionit të preferuar? Kjo duhet të përfshijë ndikimet me vlerë monetare të përcaktuar dhe ndikimet pa vlerë monetare të përcaktuar mbi buxhetin dhe bizneset.
Grupet e prekura ose përfituese nga miratimi i opsionit të parë janë:

1. Qeveria 

2. Biznesi

3. Shoqëria civile

4. Qytetarët

Më poshtë po paraqesim në mënyrë të përmbledhur ndikimet kryesore për secalin grup të prekur:

· 1. Qeveria

· Ndikimet Sociale:
· Përmirësimi i marrëdhënieve me diasporën dhe rritja e transparencës.

· Qartësimi i strukturave shtetërore dhe përgjegjësive për diasporën.

· Riorganizimi i institucioneve për një menaxhim më efektiv.

· Ndikimet Ekonomike-Financiare:
· Menaxhim më efikas i burimeve financiare për mbështetje ndaj diasporës.

· Inkurajim i investimeve nga diaspora në Shqipëri.

· Kosto shtesë për zgjerimin e Këshillit Kombëtar të Diasporës (rreth 591,000 lekë në vit).

· Mbulimi i shpenzimeve për mbledhjet nga buxheti i Agjencisë Kombëtare të Diasporës.

· 2. Biznesi

· Ndikimet Sociale:
· Forcimi i rrjeteve të biznesit mes diasporës dhe Shqipërisë.

· Ndikimet Ekonomike-Financiare:
· Lehtësimi i hyrjes në tregjet e diasporës.

· Përmirësim i kuadrit ligjor për tërheqjen e investimeve të huaja.

· 3. Shoqëria Civile

· Ndikimet Sociale:
· Rritja e pjesëmarrjes së organizatave të shoqërisë civile në vendimmarrje.

· Fuqizimi i komuniteteve të diasporës.

· Ndikimet Ekonomike-Financiare:
· Më shumë financime për projekte nga diaspora.

· Mbështetje për iniciativa të zhvillimit ekonomik dhe social.

· 4. Qytetarët dhe Diaspora

· Ndikimet Sociale:
· Mbrojtje më e mirë e të drejtave të diasporës.

· Përfshirje më e madhe në jetën kulturore të Shqipërisë.

· Mirë-funksionimi i institucioneve shtetërore duke shmangur mbivendosjet e kompetencave.

· Ndikimet Ekonomike-Financiare:
· Lehtësira për investime dhe përfshirje ekonomike të diasporës.

· Mbështetje për zhvillimin e bizneseve dhe komuniteteve shqiptare jashtë vendit.

· Efektet në buxhetin e shtetit:
· Kosto shtesë për rritjen e anëtarëve të KKD-së (5.3 milionë lekë për 10 vjet).

· Hapja e qendrave të reja kulturore në diasporë me kosto vjetore rreth 38.4 milionë lekë.

· Financimi i qendrave të akredituara do të bëhet përmes njohjes institucionale, pa mbështetje direkte nga buxheti i shtetit.

· Në përgjithësi, politika ka ndikime pozitive në rritjen e transparencës, investimeve dhe përfshirjes së diasporës, ndërsa kostot financiare mbeten të menaxhueshme dhe të mbuluara nga fondet e institucioneve përkatëse.



	ARSYETIMI I OPSIONIT TË PREFERUAR 

Shpjegoni arsyet për zgjedhjen e opsionit të preferuar. Ju lutemi jepni nëse është e mundur koston dhe përfitimin me vlerë të përcaktuar monetare.
Opsioni 1 (rregullator), ndryshimi i ligjit nr.16/2018 “Për diasporën”, i ndryshuar, është përzgjedhur si opsion i preferuar, ofron krijimin e kushteve optimale për arritjen me efiçencë dhe efektivitet të objektivave të përcaktuara në politikat e angazhimit të diasporës, duke eliminuar strukturat e mbivendosura, do të qartësojë kompetencat e secilit prej strukturave, duke shmangur në këtë mënyrë mosmarrëveshjet e kompetencave dhe paqartësitë në interpretimin e ligjit.
Kalimi i çështjeve për diasporën nën përgjegjësinë e MEPJ-së, kërkon ndër të tjera edhe disa ndryshime në ligjin nr.16/2018 “Për diasporën”, i ndryshuar, me qëllim reflektimin ku është e mundur të fushës së përgjegjësisë, si dhe përmirësimin e disa dispozitave të cilat krijonin konfuzion dhe e bënin të vështirë zbatimin efektiv të tij. 
Këto ndryshime, synojnë përmirësimin e ligjit për diasporën, rritjen e ndërveprimit me komunitetin shqiptar jashtë Shqipërisë, përcaktimin e procedurave dhe mekanizmave për rritjen e bashkëpunimit me diasporën, me qëllim ruajtjen e identitetit kombëtar.

Opsioni 1 është i vetmi, që mund të përmbushë nevojën për harmonizimin dhe përmirësimin e ligjit nr.16/2018 “Për diasporën”, i ndryshuar, duke marrë parasysh ndryshimin e fushës së përgjegjësisë për cështjet e diasporës si dhe përshtatjen e tij me ligjin nr.23/2015 “Për Shërbimin e Jashtëm të Republikës së Shqipërisë”, pasi ky opsion nuk sjell efekte negative (kosto) monetare për Buxhetin e Shtetit dhe i përmbush më shpejt qëllimet e politikës.
Nëpërmjet këtij opsioni synohet forcimi i metejshëm i politikave shtetërore për zhvillimin dhe konsolidimin e bashkëpunimit me diasporën.

Kostoja e përllogaritur në total e opsionit të preferuar mbi buxhetin e shtetit gjatë periudhës 3-vjeçare menjëherë pas miratimit të ligjit (kostoja në total në lekë, çmimet aktuale, në terma nominalë):

Viti 1

Viti 2

Viti 3

39,021,000
39,021,000
39,021,000


	KONSULTIMI
Jepni një përmbledhje të çdo konsultimi të kryer (me kë dhe si jeni konsultuar?), çfarë pikëpamjesh janë shprehur, si janë trajtuar ato, domethënë çfarë ndryshimesh janë pranuar dhe çfarë janë refuzuar dhe arsyet pse?)
Në zbatim të legjislacionit në fuqi, projektligji është publikuar në Regjistrin Elektronik të Njoftimit të Konsultimit Publik në datat 22 qershor 2022 deri 19 korrik 2022, ku ka patur mbi 1300 shikime dhe asnjë koment”. 

Pas tërheqjes së projektligjit për ripunim nga Kuvendi, në datën 4 mars 2024 deri më 29 mars 2024 projektligji ka qenë i hapur për konsultim nga grupet e interesit në RENJKP dhe faqen zyrtare të MEPJ-së, në rubrikën “Konsultimi publik”. Konsultimi ka patur mbi 1890 shikime dhe 4 komente në RENJKP, prej të cilave 1 koment përsëritet 2 herë.
Konsultimi është kryer nëpërmjet Regjistrit Elektronik për Njoftimin dhe Konsultimin Publik, Postës Elektronike Zyrtare dhe Konsultime të Grupit të Punës, ngritur me urdhrin e MEPJ-së nr.537, datë 29.12.2023, për ngritjen e grupit të punës për shqyrtimin e kuadrit ligjor që rregullon çështjet e diasporës. Grupi i Punës ka zhvilluar dy takime me prezencë fizike të përfaqësuesve të institucioneve që kanë në fushën e përgjegjësisë çështjet e diasporës (DHBD, QBD, AKD dhe QSPA), IOM dhe me prezencë online përfaqësues të KKD.
Palët e interesuara që kanë dhënë komente në konsultimet publike janë:

1.
Organizata “Diaspora për Shqipërinë e Lirë” (ODPSHL) 

2.
Dhoma e Biznesit të Diasporës (DHBD)

3.
Këshilli Kombëtar i Diasporës (KKD)

4.
Qendra e Botimeve të Diasporës (QBD)

5.
Esmeralda Arifi 

6.
Anila Hyka Smorgrav, anëtare e KKD-së prej dy mandatesh
7.
Etmond Guri - Anëtar i Bordit Drejtues të Diasporës Shqiptare në Greqi; Ish-kryetar i Federatës së Shoqatave Shqiptare në Greqi; Sekretar i Përgjithshëm i Shoqatës Kulturore dhe Artistike “Lushnja” në Greqi; Përgjegjës i Departamentit të Drejtave të Njeriut dhe Integrimit pranë Organizatës “JETA”; Aktivist me pjesëmarrje në shumë institucione në Greqi, siç anëtar në Këshillin e Kontrollit Social në Radiotelevizionin Kombëtar të Greqisë – ERT; Anëtar i Këshillit të Integrimit të Emigrantëve në Bashkinë e Athinës nga viti 2015 – 2023, etj.

Në përfundim të procesit të konsultimit, komentet dhe rekomandimet e ardhura nëpërmjet RENJKP dhe postës elektronike zyrtare të MEPJ-së janë shqyrtuar dhe vendimmarrja me arsyetimin përkatës për to është reflektuar në Raportin Individual të Konsultimit të projekt aktit publikuar në RENJKP, si vijon:

Komente/sugjerime të pranuara
1. Anila Hyka Smorgrav: Ndryshimi i nenit 1 që të jetë më gjithëpërfshirës. 

Koment MEPJ: Riformuluar që të jetë sa më gjithëpërfshirës.

2. Anila Hyka Smorgrav: Shfuqizimi i fjalës shtetërore nga neni, bie ne kontradiktë me titullin e Kreut “Organet Shtetërore përgjegjëse për marrëdhëniet me Diasporën”.
Koment MEPJ: Reflektuar në nenin 3 dhe 4 të projektligjit.

3. KKD: Rritja e numrit të përfaqësuesve të diasporës në KKD nga 15 në të paktën 21 përfaqësues.
4. QSPA: Të shtohet një pikë ku të përfshihet edhe gjuha arbëreshe.

5. DHBD: Nenet 6, 7 dhe 8 duhet të bashkohen duke qenë se i përkasin të njëjtës strukturë dhe ligji trajton më shumë se një strukturë.

6. Anila Hyka Smorgrav: Në pikën 2, neni 7, togfjalëshi “ministri përgjegjës për diasporën”, zëvendësohet me togfjalëshin “ministri përgjegjës për punët e jashtme”. ne rastin konkret a nuk është Ministri përgjegjës për diasporën dhe Ministri përgjegjës për Punët e Jashtme. Dhe në kushtet që ligji duhet ti shërbejë viteve të ardhshme, ku përgjegjësia për Diasporën mund ti kalojë një ministrie tjetër në të ardhmen, ky ndryshim nuk duhet pranohet. Kjo eviton nevojën për amendime të reja në ligj. 

Koment MEPJ: Neni është riformuluar dhe projektligji nuk ka më referencë tek ministri përgjegjës për punët e jashtme. Ligji aktual e referon ministrin përgjegjës për punët e jashtme, vetëm në nenin 19 (Përbërja e Këshillit), pikërisht për të evituar ndryshimet legjislative në rast ndryshimi të fushës së përgjegjësisë së institucioneve.
Komente/sugjerime të pranuara pjesërisht

1. DHBD: Të shtohet termi “entitete publike” për arsye se termi ligjor i identifikimit është entitet. 

Justifikim MEPJ: E drejta e brendshme njeh termin “ent publik”. Enti publik është çdo subjekt i së drejtës publike jo shtetëror, i krijuar me ligj dhe që synon realizimin e një interesi publik. (Përkufizimi i dhënë në ligjin nr.8480, datë 27.5.1999 “Për funksionimin e organeve kolegjiale të administratës shtetërore dhe enteve publike”). Entet janë subjekte autonome (politikisht, administrativisht dhe financiarisht).

2. Anila Hyka Smorgrav: Perkufizimi i “Ministrit Pergjegjës”. Ne rastin kur përgjegjësia per Diasporën i ka kaluar MEPJ, ne ligj ne nene te ndryshme here përdoret “MEPJ “ here i behet referim “Ministri përgjegjës per Diasporën”. Kjo krijon konfuzion. Ndoshta duhet përcaktuar ne përkufizim një përcaktim me i plote.
Justifikim MEPJ: Ligji referon ministrin përgjegjës për punët e jashtme, vetëm në nenin 19 (Përbërja e Këshillit), kjo për shmangur ndryshimet legjislative në rast ndryshimi të fushës së përgjegjësisë së institucioneve.
3. IOM: Në përbërjen e Këshillit ka vende të përcaktuara specifikisht dhe ky nen duhet të përfshijë vende të tjera ku ka diasporë, në numër më pak të konsiderueshëm, si Kina, Afrika, ndaj ky nen duhet të jetë më gjithëpërfshirës. 
Justifikim MEPJ: Riformuluar që të jetë sa më gjithë përfshirës, pa përmendur shtetet nominalisht.

4. Anila Hyka Smorgrav: (neni 18) Ndryshimi i pikës 3, që “anëtarët e Këshillit mbajnë kontakte, organizojnë aktivitete me komunitetet shqiptare në shtetet që përfaqësojnë, në varësi të agjendave të planifikuara nga kryesia e Këshillit” nuk ka vend ne ligj, pasi është e lidhur me rregulloren e brendshme te Keshillit dhe është ne kontradiktë me rolin dhe mandatin e anëtarit te Keshillit is përfaqësues i komunitetit te vendit ku jeton. Gjithashtu “kryesia e Këshillit” nuk ka asnjë kuptim dhe përkufizim ne ligjin e diasporës. 
Justifikim MEPJ: Hequr referimi tek “kryesia e Këshillit”. Përcaktimi i pikës 3 të nenit 18 të Ligjit, është në përputhje me ushtrimin de jure dhe de facto të kompetencave, si dhe me modus operandi të anëtarit të KKD, pasi nuk mund të konceptohet ushtrimi i rolit të anëtarit i veçuar nga komuniteti të cilin ai/ajo përfaqëson çka nënkupton mos kultivimin e lidhjeve dhe kontakteve me komunitetin shqiptar në shtetin pritës. Përcaktimi i pikës 3, paraqet një klauzolë dhe garanci ligjore, të asaj që do të detajohet në vijim me akt rregullator (Rregullore e KKD) dhe nuk vjen në asnjë rast në kundërshtim me mandatin e anëtarit të KKD.
5. DHBD: Duke qenë se nuk kemi në sistemin shqiptar një emërtim Dhoma Kombëtare e Tregtisë, ajo mund të zëvendësohet me Dhoma e Biznesit të Diasporës dhe Dhomën Ekonomike Kombëtare, Dhoma Bilaterale Biznesi.
Justifikim MEPJ: Komenti nuk bën kuptimin në këtë nen, por në nenin 16 të projektligjit (që ndryshon nenin 19 të ligjit “Përbërja e Këshillit”). Emërtesa ligjore është Dhomat e Tregtisë dhe Industrisë parashikuar në ligjin nr.9640/2006, i ndryshuar, me të njëjtin titull. Dhoma Ekonomike Kombëtare (projekt në proces, dhe si i tillë nuk mund të përfshihet në projektligj), dhe Dhoma Bilaterale Biznesi nuk ekzistojnë të parashikuara nga legjislacioni në fuqi.

Komente/sugjerime të refuzuara
1. Anila Hyka Smorgrav: “Vendi i Origjines eshte Republika e Shqiperise”. Si përcaktohet vendi i origjinës per pjestaret e diasporës. Mungon ne këtë rast përkufizimi i “pjesëtarit te diasporës shqiptare”. 

Justifikim MEPJ: Ligji objekt konsultimi referon Diasporën me origjinë shqiptare.

2. Anila Hyka Smorgrav: Përkufizimi i Këshillit Koordinues i Diasporës duhet të jete me i plote për te kuptuar rolin e tij. 
Justifikim MEPJ: Do të hartohet akt nënligjor për të detajuar rolin e KKD, krahas parashikimit në nenin e dedikuar në ligj për KKD-në.

3. Anila Hyka Smorgrav: Shfuqizimi i FSHZHD, bie ndesh me strategjinë kombëtare te qeverise lidhur me implikimin ekonomik të Diasporës ne zhvillimin e vendit, si dhe largon një potencial te mire te bashkëpunimit ekonomik.
Justifikim MEPJ: Fondi Shqiptar për Zhvillimin e Diasporës, që prej vitit 2022 ka pasur mungesë fondesh, gjë që ka shkaktuar mosfunksionimin de facto të tij që para kalimit në fushë përgjegjësie të MEPJ-së. Si pasojë, ka humbur qëllimin e krijimit të FSHZHD-së, për sigurimin dhe shpërndarjen e mjeteve financiare, në kuadrin e nxitjes së zhvillimit social-ekonomik e kulturor, bazuar në strategjinë kombëtare për diasporën, nëpërmjet promovimit, inkurajimit dhe nxitjes së prirjeve filantropike dhe investimeve në mbështetje të zhvillimit të diasporës në Republikën e Shqipërisë e jashtë saj.

4. Anila Hyka Smorgrav: Perse i hiqet Këshillit te Ministrave përcaktimi i politikave per Diasporën? A nuk duhet te jete KM te përcaktojë dhe koordinojë te tilla politika si pjese e strategjisë kombëtarë? (Shfuqizimi i Komitetit Shtetëror për Diasporën (neni 4/1))
Justifikim MEPJ: Komiteti Shtetëror për Diasporën, i cili ekzistonte në kohën e një Ministri Shteti për Diasporën (ministri pa portofol) dhe ku vendimet për çështje të ndryshme të diasporës merreshin nga ky komitet në të cilin përfshiheshin disa institucione shfuqizohet pasi në realitetin aktual, kur çështjet e diasporës i kanë kaluar një institucioni si MEPJ, në varësi të të cilës është edhe AKD, vendimet nuk mund të merren nga institucione të tjera, por nga ministria përgjegjëse për çështjet e diasporës.

5. DHBD: Të shtohet entiteti publik: Dhoma e Biznesit të Diasporës dhe të shtohet nen i ri në vijim të QKD-së si vijon: 

“DHOMA E BIZNESIT TË DIASPORËS 

1. Dhoma e Biznesit të Diasporës dhe këshillat sektorial e ndërsektorial udhëhiqen në veprimtarinë e tyre nga parimet e ligjshmërisë, transparencës, lirisë së organizimit, vetë rregullimit, mbrojtjes së lirive dhe të drejtave ekonomike të subjekteve tregtare, ligje dhe marrëveshje ndërkombëtare të ratifikuara me ligj, si dhe të bashkëpunimit me organet e administratës publike dhe përfaqësitë diplomatike.

2. Dhoma e Biznesit të Diasporës ngrihet dhe funksionon në bazë të këtij ligji, si person juridik publik dhe nuk ushtron veprimtari fitimprurëse. Ajo ka stemën dhe vulën e saj. 

3. Aktiviteti ekonomiko-financiar i Dhomës së Biznesit të Diasporës, mbikëqyret nga Ministri përgjegjës për Diasporën. Dhoma e Biznesit të Diasporës, komunikon brenda muajit korrik të vitit pasardhës, pasqyrat financiare pranë Drejtorisë së Përgjithshme përgjegjëse për Diasporën. Ajo i komunikon Ministrisë përgjegjëse për Diasporën, Strategjinë afatshkurtër dhe afatmesme, planin e masave, si dhe listën e anëtarësisë dhe aktiviteteve vjetore dhe planifikimin e buxhetit brenda muajit dhjetor për vitin pasardhës të miratuara nga organet e vendimmarrjes së Dhomës. 

4. Dhoma e Biznesit të Diasporës, krijon statutin e saj, dhe në përputhje me të, mund të krijojë degë apo përfaqësi brenda dhe jashtë vendit. 

5. Dhoma e Biznesit të Diasporës përbëhet nga anëtarët e saj që janë subjektet tregtare dhe/ose persona fizik, që ushtrojnë veprimtari tregtare në territorin e Republikës së Shqipërisë dhe/ose jashtë vendit, të cilat zotërohen tërësisht apo pjesërisht nga shqiptarë të diasporës si dhe nga persona fizikë ose juridikë vendas ose të huaj, bashkëpunëtorë të tyre. 

6. Dhoma e Biznesit të Diasporës ka për qëllim krijimin e një fryme bashkëpunimi ekonomik mbarë shqiptar nëpërmjet nxitjes së investimeve direkte dhe indirekte si dhe partneriteteve, nëpërmjet ofrimit të informacionit të specializuar dhe profesional për të nxitur dhe orientuar sipërmarrjet dhe kapitalin investues të Diasporës në Ekonominë e vendit, si dhe të bashkërendojë dhe bashkëveprojë me përfaqësitë diplomatike për mbrojtjen e të drejtave, nxitjen dhe zhvillimin e mëtejshëm të sipërmarrjes në diasporë atje ku ata veprojnë. 

7. Burimet e të ardhurave të Dhomës, janë Projektet, sponsorizimet, kuotat e anëtarësisë, organizimi dhe tarifat e regjistrimit të cilat përcaktohen me vendim të Kryesisë, mbi parimin e anëtarësimit vullnetar. Dhoma mund të kryejë edhe fushata sponsorizimi për aktivitetet e saj apo për realizimin e qëllimit të saj. 

8. Organet e Dhomës së Biznesit të Diasporës janë; Presidenti i Nderit, Kryetar, Nënkryetar, Koordinatorët e Shteteve të përfaqësimit, Drejtor Ekzekutiv dhe organe të tjera këshillimore apo organizative të cilat, së bashku me kompetencat, detyrimet dhe përgjegjësitë e shpërblimet, përcaktohen në statutin e Dhomës dhe mund të ndryshohen me vendim të asamblesë së Përgjithshme me parimin se në çdo organ të zgjedhur dhe këshillimor duhet të plotësohet kushti i anëtarësisë në masën mbi 50 % anëtarë nga diaspora”.

Justifikim MEPJ: DHBD është shoqatë jo fitimprurëse, krijimi dhe funksionimi i së cilës legjitimohet dhe rregullohet me vendimin e gjykatës së rrethit Tiranë nr.6378, datë 12.11.2019, si dhe nga ligji nr.8788/2001.  

6. KKD: Të shtohet një pikë me këtë përmbajtje:

“Këshilli i Ministrave nxit dhe stimulon lidhjen e marrëveshjeve me strukturat homologe në trevat shqipfolëse për bashkëveprim në fushën e arsimit, kulturës, ekonomisë, inovacionit dhe më gjerë”.
Justifikim MEPJ: Këshilli i Ministrave ka tagrin për lidhjen e marrëveshjeve ndërkombëtare dhe është i panevojshëm parashikimi në këtë ligj, në kushtet kur procesi i lidhjes së marrëveshjeve ndërkombëtare rregullohet me ligj të posaçëm, atë nr.43/2016.
7. ODPSHL & Anila Hyka Smorgrav & Esmeralda Arifi: Për rritjen e numrit të përfaqësuesve të diasporës në KKD përgjigja është pozitive, por nevojitet të rishikohen modalitetet e përzgjedhjes së anëtarëve dhe numri të jetë i përcaktuar bazuar në numrat dhe nevojat e komuniteteve që këta anëtarë duhet të përfaqësojnë. 
Justifikim MEPJ: Modalitet përcaktohen me akte nënligjore që nuk janë objekt i konsultimit. Objekt konsultimi është ligji nr.16/2018.
8. Esmeralda Arifi: “Sa për komunitetin e Greqisë, kemi dërguar peticion i cili ende nuk ka marre asnjë përgjigje dhe te jepet llogari per "emërimet" qe beri ambasadorja shqiptare ne Greqi Luela Hajdaraga duke përçare kështu komunitetin shqiptar Greqi dhe duke shkelur Kushtetutën.”
Justifikim MEPJ: Modalitet përcaktohen me akte nënligjore që nuk janë objekt i konsultimit. Objekt konsultimi është ligji nr.16/2018.
9. Etmond Guri: Komente për mënyrën e përzgjedhjes së përfaqësuesve të diasporës të paktën të atyre që përfaqësojnë Greqinë, me emërime dhe jo me zgjedhje, në mënyrë jo transparente dhe abuzive.  
Arsyetim MEPJ: Objekt i këtij konsultimi është projektligji për Diasporën, jo aktet nënligjore në zbatim të tij, që do të rregullojnë modalitetet e pëzgjdhjes së anëtarëve të KKD-së.
10. ODSHPL & KKD: Shihet si domosdoshmëri krijimi i një këshilli diaspore, i zgjedhur nga organizatat e diasporës që mund të kontribuojnë në vijimësi për përcaktimin e linjave të Strategjisë Kombëtare te Diasporës, dhe jo nga organet shtetërore. Nëse një këshill do të përbëhej nga individë të shquar dhe me influencë në diasporat përkatëse, do të shërbente si urë për marrëdhëniet me diasporën, promovimin e Shqipërisë me qëllim ndikimin pozitiv në ekonominë e vendit. 

Justifikim MEPJ: Një organizatë përfaqëson vetëm vullnetin e anëtarëve të saj dhe se duhet parë nëse këto organizata njihen ose jo, çfarë përfaqësojnë a janë gjithëpërfshirëse, sipas ligjeve përkatëse të çdo shteti. Përbërja e Këshillit mund të rregullohet me Rregulloren e KKD-së, për të mos ngarkuar më tej ligjin. Krijimi i Këshillit, në vetvete fillon me kandidaturat e propozuara nga organizatat e diasporës, që nënkupton se këto organizata janë pjesë e rëndësishme e këtij procesi.

11. ODSHPL: Komente në lidhje me kriteret e përzgjedhjes së anëtarëve të KKD dhe zbatueshmërinë e Vendimit të Këshillit të Ministrave Nr. 340, datë 06.06.2018.

Arsyetim MEPJ: Objekt i këtij konsultimi është projektligji për Diasporën, jo aktet nënligjore në zbatim të tij.
12. KKD: Shtimi i dy funksioneve të KKD, me përmbajtje si më poshtë:

“d) Propozon dhe miraton programacionin e kanalit te dedikuar nga Radio Televizioni Shqiptar për diasporën;

  e) Miraton përdorimin e fondeve për zhvillimin e marrëdhënieve me diasporën.”
Justifikim MEPJ: Programacionet e RTSH-së miratohen nga Këshilli Drejtues i RTSH-së si edhe KKD është një organ përfaqësues, koordinues dhe këshillimor i marrëdhënieve me diasporën dhe jo vendimmarrës, aq më tepër për fondet.
13. ODSHPL & Anila Hyka Smorgrav: Përgjigja është pozitive për moskufizimin gjeografik i anëtarëve të KKD, por nevojitet përcaktimi i kritereve lidhur me përbërjen e vendndodhjen e komuniteteve si dhe në bazë të kategorive të formimit profesional.

Justifikim MPEJ: Rregullat e hollësishme, përcaktohen me akte nënligjore, jo në ligj.

14. Anila Hyka Smorgrav: Shfuqizimi i kësaj pikës 4 (neni 20) “vendi i origjinës nuk ushtron influence ne procedurat dhe kushtet e përzgjedhjes se përfaqësuesve te Këshillit” heq mundësinë përfaqësimit ne Këshilla përfaqësues te trevave shqiptare si Mali Zi , Kosova dhe Maqedonia (si vende te origjinës). Në ligjin aktual Këshilli Koordinues kishte përfaqësues nga të gjitha trevat shqiptare pa dallim dhe shfuqizimi i kësaj pike, kufizon përzgjedhjen në baze të vendit të origjinës, që në nenin 2 “përkufizime lidhet vetëm me Republikën e Shqipërisë”. Gjithashtu duke mos pasur ne ligj përkufizimin e vendit të origjinës, ky nen i ndryshuar lejon hapësirë për abuzime me konsekuenca te përçarjes kombëtare ne Diaspore. 
Justifikim MEPJ: Procedura dhe kriteret e përzgjedhjes së anëtarëve të KKD-së përcaktohen me vendim të Këshillit të Ministrave. Mbulimi gjeografik është lënë i hapur për të pasur sa më shumë përfaqësim dhe gjithë përfshirje nga Diaspora në KKD, duke u mos kufizuar vetëm në vendet ku ka një numër të madh shqiptarësh.

15. Anila Hyka Smorgrav: (neni 18) Ndryshimi i fjalës “përcakton linja orientuese per strategjinë e diasporës” ne “sugjeron linja orientues për strategjinë e diasporës”, minimizon kontributin e anëtarëve te KKDs si një nga zërat kryesore te problemeve dhe interesave te Diaspores në krijimin e strategjisë kombëtare. Fjala “Sugjerim” do të thotë që ministria përgjegjëse për diasporen ruan të gjitha të drejtat të mos i marrë parasysh sugjerimet. 
Justifikim MEPJ: Ndryshimet e bëra janë në aspektin gjuhësor dhe jo përmbajtësor, pasi është e qartë që politikat për çështjet e diasporës hartohen nga Këshilli i Ministrave. Roli që i jepet KKD-së në ligj tregon për rëndësinë që ka kjo strukturë në procesin e hartimit të politikave si kontribues.

16. Anila Hyka Smorgrav: Përse duhen kufizuar kompetencat e KKD, vetëm ne këto pika, duke lene jashtë “edukimin, shëndetësinë, tematika sociale rininë, gruan, fëmijët”? 
Justifikim MEPJ: Kompetencat e KKD në këtë kuadër nuk janë kufizuar përkundrazi janë përcaktuar në mënyrë të tillë që të përfshijnë një spektër të gjerë fushëveprimi. Ushtrimi i tyre përfshin në vetvete edhe pikat sipërcituar në koment, nëpërmjet shtimit të gërmës ç), pika 2 neni 18 i Ligjit, ku cilësohet shprehimisht se “Këshilli Koordinues i Diasporës identifikon, trajton dhe propozon çështje dhe projekte me natyrë ekonomike, ligjore, kulturore, e sportive për diasporën”. KKD përmes trajtimit të çështjeve të natyrës së ndryshme dhe propozimit të projekteve mund të prekë dhe tema me interes për diasporën të përshtatshme me nevojat apo aftësitë e tyre të tilla si: edukimi, shëndetësia, tematika sociale, rinia, gruan, fëmijët etj.

17. ODSHPL & Anila Hyka Smorgrav: Mungesa e reflektimit të të drejtës kushtetuese të votës. 
Justifikim MEPJ: E drejta e votës është e drejtë kushtetuese që garantohet nga Akti themelor i Republikës së Shqipërisë për të gjithë shtetasit shqiptarë. Procesi i ushtrimit të kësaj të drejte rregullohet nga legjislacioni në fuqi për procesin zgjedhor në Kuvendin e RSH-së.

18. ODSHPL: Mungesa e reflektimit të mënyrës së përzgjedhjes së anëtarëve të KKD.

Justifikim MEPJ: Mënyra e përzgjedhjes është e reflektuar në nenin 20, pika 3 të ligjit, duke iu dhënë tagri Këshillit të Ministrave për përcaktimin e rregullave të hollësishme me VKM. Nga pikëpamja e teknikës legjislative, rregullat e hollësishme për trajtimin e një çështje, bëhen me akt nënligjor.

19. ODSHPL: Mungesa e reflektimit të mbulimit gjeografik të komuniteteve shqiptare në botë.

Justifikim MEPJ: Mbulimi gjeografik është lënë i hapur për të pasur sa më shumë përfaqësim dhe gjithëpërfshirje nga Diaspora në KKD, duke u mos kufizuar vetëm në vendet ku ka një numër të madh shqiptarësh.

20. Anila Hyka Smorgrav: Mungesa e reflektimit të mbulimit gjeografik të komuniteteve shqiptare në botë Dhe në bazë të kategorive të përfaqësimeve ekspertize profesionale.

Justifikim MEPJ: Mbulimi gjeografik është lënë i hapur për të pasur sa më shumë përfaqësim dhe gjithëpërfshirje nga Diaspora në KKD, duke u mos kufizuar vetëm në vendet ku ka një numër të madh shqiptarësh.

21. Anila Hyka Smorgrav: Mungesa e referencave të neneve dhe dispozitave të shmangies së mospërputhjeve të kuadrit rregullator dhe të pakuptueshmërisë së dispozitave të ligjit. 
Justifikim MEPJ: Shmangia e mospërputhjeve me kuadrin rregullator referon legjislacionin për shërbimin e jashtëm, siç përmendet dhe në relacion. Kjo për faktin se tashmë çështjet e Diasporës janë edhe de jure pjesë e shërbimit të jashtëm.

22. Anila Hyka Smorgrav: Argumentimi për përdorimin e vetëm një kanal komunikimi, ndërkohë që aktivitetet lidhur me Diasporën ndahen në përgjegjësinë e 2 ministrive: Ministria e Arsimit përmes Qendrës se Botimeve te Diasporës (gjithçka që lidhet me shkollat shqipe dhe ruajtja e gjuhës) si dhe MEPJ. 
Justifikim MEPJ: I vetmi kanal komunikimi për çështjet e diasporës do të jetë MEPJ. Fakti që për disa aspekte fusha e përgjegjësisë ndahet me MAS-in nuk do të thotë që do të ndahet edhe kanali i komunikimit.
23. ODSHPL: Qendrat Kulturore për Diasporën duhet të përfaqësojnë komunitetin shqiptar dhe organizatat e diasporës në vendin ku ka veprimtarinë, si dhe duhet të jenë në koordinim të vazhdueshëm me kreun e misionit diplomatik në atë vend. Mënyra si propozohet në projektligj “QKD është në varësi të kreut të misionit diplomatik të akredituar në atë vend…” është kontradiktor, pasi nuk përfaqëson kontributet e donatorëve dhe afekton misionin diplomatik.

Justifikim MEPJ: Themelimi i Qendrës Kulturore për Diasporën, si strukturë në varësi të kreut të misionit diplomatik të akredituar, është kompetencë e ministrit përgjegjës për diasporën në marrëveshje me shtetin ku do të ushtrohet veprimtaria e saj në interes të diasporës shqiptare. Mënyra e organizimit dhe funksionimit të saj miratohet me Vendim të Këshillit të Ministrave. Ndërsa organizatat e ndryshme të diasporës janë organizime vullnetare, jofitimprurëse,  të themeluara, organizuara, financuara në  përputhje me rregullat dhe legjislacionin e shteteve ku jeton diaspora. QKD ndryshon prej tyre për sa i përket formës së themelimit, organizimit, financimit por jo misionit i cili është një dhe i përbashkët, ai i ruajtjes dhe kultivimit të identitetit kombëtar, gjuhësor, kulturor, arsimor, promovimit të Shqipërisë dhe nxitjes e përmirësimit të nivelit të bashkëpunimit kulturor, sportiv, arsimor, shkencor, teknik, teknologjik, ekonomik ndërmjet Shqipërisë dhe diasporës në përputhje me politikat dhe strategjitë gjithëpërfshirëse dhe të integrimit. Funksionimi i saj si një strukturë  integrale e misionit diplomatik dëshmon vëmendjen dhe kujdesin e qeverisë shqiptare për mbrojtjen e interesave, të të drejtave dhe përkushtimin  për forcimin e lidhjeve ndërmjet diasporës dhe institucioneve shqiptare duke synuar angazhimin e saj të çmuar në zhvillimin dhe prosperitetin e vendit. Dhe ky mision sigurisht nuk përmbushet pa organizatat e diasporës, roli dhe veprimtaria e të cilave është thelbësore në përmbushjen e misionit për krijimin e një hapësire të përbashkët mbarë shqiptare në zemër të familjes së kombeve europiane, në respekt të plotë me të drejtat e vendeve fqinje, sovranitetin e tyre dhe parimet e shëndosha ndërkombëtare.

24. Anila Hyka Smorgrav: Mandati ne ligj i kalon fushën e veprimtarisë përtej kulturës. Ne këtë rast duhet ndryshuar titulli i qendrës për të mirëprezantuar fushën e përgjegjësisë.
Justifikim MEPJ: Fusha e përgjegjësisë që rregullon ky nen nuk është prekur nga ndryshimet. E vetmja gjë që shtohen janë pika 5 dhe mënyra e krijimit dhe organizimit të Qendrave.

25. KKD: Qendrat e Kulturës për Diasporën, të bëhen nëpërmjet bashkëpunimit të Republikës së Shqipërisë dhe Republikës së Kosovës. 
Justifikim MEPJ: Kjo çështje zgjidhet me konsultime dypalëshe me autoritetet përgjegjëse të Republikës së Kosovës dhe se nuk është e nevojshme përfshirja e këtij parashikimi në ligj. Për më tepër, ka marrëveshje dypalëshe me Kosovën, në këtë fushë, që janë pjesë e legjislacionit të brendshëm.
26. ODSHPL: Lypet një marrëveshje ndërshtetërore për të përzgjedhur me konkurs mësues të diplomuar në gjuhën shqipe, me një minimum përvoje në Shqipëri (nga radhët e emigracionit sigurisht) dhe që marrin kreditë shtesë në Universitetet ku mësohet gjuha shqipe, në vendet ku jetojnë Shqiptarët. Të krijohet një komision “ad hoc” që do të menaxhojë këtë marrëveshje. 
Justifikim MEPJ: Lidhja e marrëveshjeve ndërshtetërore varet nga vullneti dhe interesi i shteteve për të lidhur marrëveshje në këtë fushë. Procesi i lidhjes së marrëveshjeve ndërkombëtare nga vendi ynë, rregullohet me ligjin nr.43/2016. Ndaj, dhe krijimi i komisioneve ad hoc që do të menaxhojë marrëveshjen ndërkombëtare parashikohet në vetë marrëveshjen.

27. ODSHPL: Tekstet e shkollave që përdoren në Shqipëri nuk janë të mjaftueshme, por metodika duhet të plotësohet nëpërmjet, mundësisht, “Të mësuarit nëpërmjet lojës”, pasi në disa prej rasteve fëmijët nuk dinë gjuhën Shqipe dhe e kanë kapërcyer moshën e të nxënit në mënyrë të pavullnetshme. Duhen të bëhen marrëveshje me shtetet ku ndodhen komunitetet Shqiptare në mënyrë që gjuha Shqipe të ofrohet si lëndë me zgjedhje në orarin mësimor. 
Justifikim MEPJ: Bazuar në vendimin e Këshillit të Ministrave, nr.443, datë 26.6.2019 “Për organizimin e Procesit mësimor dhe përzgjedhjen e arsimtarëve në diasporë”, përcakton shprehimisht në pikën 2 të tij që procesi mësimor dhe përzgjedhja e arsimtarëve në Diasporës mbështetet nga Ministria Përgjegjëse për Arsimin në zbatim të marrëveshjeve dypalëshe shtetërore dhe në përputhje me legjislacionin e vendit pritës të Diasporës Shqiptare. Ky proces realizohet në bashkëpunim me Ministrinë për Evropën dhe Punët e Jashtme, sipas fushës së  përgjegjësisë. Gjithashtu, me VKM nr.104, datë 28.2.2019 “Për përcaktimin e kritereve për krijimin e regjistrit shtetëror të mësuesve të gjuhës shqipe dhe të kulturës shqiptare dhe dhënien e certifikatës për nxënësit në Diasporë” përcakton krijimin e regjistrit të mësuesve. Gjithashtu për sa më sipër ekziston një marrëveshje ndërmjet Këshillit të Ministrave të Republikës së Shqipërisë dhe Qeverisë së Republikës së Kosovës për bashkëpunim në fushën e Diasporës me objekt mësimin e gjuhës shqipe në Diasporë.
28. KKD dhe QBD: (neni 13, pika 1) Kjo pikë nuk është gjithë përfshirëse dhe se në autoritetet e informimit, krahas RTSH, nevojitet të shtohet edhe Agjencia Kombëtare e Diasporës, si kanal informues. 
Justifikim MEPJ: AKD është institucion varësie i MEPJ dhe mbi bazën e të drejtës për informim Ministria ka strukturën e saj digjitale përmes së cilës informon çdo qytetar brenda dhe jashtë vendit.
29. ODSHPL: Ndryshimin e nenit 17 (Organizata e Diasporës) me këtë përmbajtje:

“Organizata e diasporës përfaqëson interesat e komunitetit Shqiptar në atë vend ku jeton dhe ka si qëllim promovimin e Shqipërisë dhe të përkrahë interesat kombëtare. Organizatat e diasporës janë të përbëra nga shtetas shqiptarë të Shqipërisë, Kosovës, Malit të Zi, Maqedonisë së Veriut, zonës së Çamërisë, Arbëreshë, etj dhe referuar preambulës së Kushtetutës së Shqipërisë bashkimi i të gjithë komunitetit Shqiptar është aspirata e popullit Shqiptar ndër shekuj.” 
Justifikim MEPJ: Neni 2, pika 2 e ligjit nr. 16/2018 “Për Diasporën” i ndryshcmimuar, jep një përkufizim të qartë se çfarë përfshin termi diasporë. Në komentin e paraqitur nuk përfshihet paragrafi më poshtë i cili është në ligj. “komunitetet” e hershme shqiptare si dhe çdo person që gëzon origjinë shqiptare, i cili ka lindur jashtë kufijve të Shqipërisë, mban lidhje gjuhësore, kulturore e të traditës në vazhdimësi dhe ka dëshirë të ruajë lidhjet me Shqipërinë, të cilët ndonëse nuk kanë shtetësi shqiptare gëzojnë të drejtën në mënyrë të barabartë pa diskriminim për të qenë pjesë e organizatave të diasporës”, pra ligji parashikon një term më të gjerë dhe gjithëpërfshirës.

30. KKD: Një anëtar i KKD-së të jetë anëtar këshillimor i nënkomisionit për diasporën. 
Justifikim MEPJ: Janë komisionet parlamentare që kanë këtë funksion, në përputhje me legjislacionin në fuqi për nënkomisionet e Kuvendit.

31. ODSHPL: Kërkohet që të përcaktohet një procedurë e posaçme për konsultime të ndryshme, për sa i përket tematikave për diasporën në nivel rajonal dhe atë mbarë-kombëtar, të komisionit të përhershëm për politikën e jashtme të Kuvendit të Shqipërisë me organizatat e diasporës dhe individë të spikatur e të përfshirë në politikat ekonomiko/sociale/administrative/ligjvënëse në vende të ndryshme në botë. 
Justifikim MEPJ: Kuvendi i Republikës së Shqipërisë, ka një platformë konsultimi dhe për çështje të ndryshme të politikës,  përpara miratimit të akteve në seancë parlamentare, kryen rregullisht konsultime me grupe të ndryshme interesi përfshirë, organizatat, shoqatat apo individë të spikatur për të shpalosur mendimet e tyre në funksion të transparencës dhe përmirësimit të punës institucionale. Për sa më sipër, Ministria për Evropën dhe Punët e Jashtme do referojë dhe një herë në takime të ndryshme që do të realizohen në të ardhmen pranë Kuvendit të Republikës së Shqipërisë nevojën për një qasje gjithëpërfshirëse të të gjithë aktorëve dhe palëve të interesuara në konsultime.

32. KKD: Dita Kombëtare e Diasporës, Samiti i Diasporës dhe Dita e Arbëreshëve të jenë në të njëjtën datë. 
Justifikim MEPJ: Nuk mund të parashikohet me ligj mbajtja e aktiviteteve, pasi janë shumë logjistike dhe teknike për tu parashikuar në një akt të tillë.
Komente të përgjithshme nga ODSHPL, Anila Hyka Smorgrav & Etmond Guri, në lidhje me ndërmarrjen e veprimeve të mëtejshme për gjuhën arbëreshe, si një nga gjuhët që duhet përkrahur për ruajtjen dhe lëvrimin e saj (neni 10):

-
Nevojitet pasja si reference e një studimi të mëparshëm mbi këtë zhvillim të gjuhës arbërore si pjesë e trungut të së njëjtës gjuhë me shqipen dhe konsultimi vazhdueshëm me gjuhëtarët akademikë apo edhe financimi i studimeve të lëmit të “gjuhëve arbëreshe” duke qenë se të tilla ka në disa vende (Itali, Greqi).

-
Rezerva është e lidhur me pyetjen sa janë konsultuar akademiket lidhur me “gjuhët arbëreshe” pasi nuk bëhet fjalë vetëm për një gjuhe arbëreshe.

Koment MEPJ: Këto komente janë të përgjithshme dhe nuk i shërbejnë përmirësimit të projektligjit, megjithatë, sqarojmë se Qendra e Studimeve dhe Publikimeve për Arbëreshët, si i vetmi institucion publik në Shqipëri që merret ekskluzivisht me universin arbëresh, që në themelimin e saj në vitin 2020, ka hartuar strategjinë e shtetit shqiptar në lidhje me problemet prioritare për arbëreshët. Në këtë kuadër, çështja e gjuhës arbëreshe si “gjuhë në rrezik” e shpallur nga UNESCO që në vitet ”90, ka qenë në fokus të studimeve nga ana e këtij institucioni duke u ngritur për herë të parë ky shqetësim në nivel akademik, por edhe politik në kuadër të mbështetjes që shtetit shqiptar i bën diasporë së vet historike, siç janë arbëreshët. Për këtë qëllim, nga ky institucion janë organizuar një seri kuvendesh studimore me studiues nga bota, albanolog shqiptar nga të gjitha trevat shqipfolëse por edhe aktivitete kulturore që synojnë rrjetëzimin e gjuhës arbëreshe përpos librave të botuara nga ana e Qendrës. Për më gjerë mund të konsultohet faqja zyrtare e kësaj qendre www.qspa.gov.al, ku do të gjeni të gjitha aktivitetet e zhvilluara në këto katër vite punë të institucionit, librat e  botuar etj.

· Duhet zgjeruar edhe në vende të tjera më specifike, siç është Greqia. I gjithë faktori i Diasporës duhet të angazhohet në këtë drejtim duke bashkëpunuar dhe koordinuar përpjekjet së bashku si me institucionet shtetërore po ashtu edhe me faktorin e diasporës si: shoqata, organizata, federata, shoqëria civile etj.
Koment MEPJ: Formulimi aktual parashikon ndihmesën dhe zhvillimin në vendet ku ka një numër të madh pjesëtarësh të diasporës, apo interes të veçantë shtetëror.

· Kreu i QKD-së duhet të zbatojë një model të përcaktuar bazuar në nevojat e diasporës në nivel lokal si dhe në Strategjinë Kombëtare të Diasporës.

Koment MEPJ: Strategjia Kombëtare e Diasporës përcakton në mënyrë të qartë strukturat publike dhe bashkëpunimin, bashkërendimin ndërmjet tyre. Kreu i QKD merr udhëzime nga Ministri përgjegjës i diasporës, i cili transmeton nëpërmjet tyre politikën dhe strategjinë e Qeverisë Shqiptare të cilat janë orientuar dhe orientohen vazhdimisht nga një përqasje multidimensionale e nevojave jo vetëm aktuale por edhe ato potenciale (që mund të adresohen në vijim). Konsultimi me grupet e interesit në nivel lokal (pra në vendet pritëse) ka qenë dhe do të vijojë të jetë thelbësor në këtë proces.



	ZBATIMI DHE MONITORIMI
Si do të organizohen zbatimi dhe monitorimi?

Ministria për Evropën dhe Punët e Jashtme me strukturën e posaçme, Agjencia Kombëtare e Diasporës (AKD) dhe Qendra e Studimeve dhe Publikimeve për Arbëreshët (QSPA) si dhe Ministria e Arsimit dhe Sportit me Qendrën e Botimeve të Diasporës janë strukturat përgjegjëse për zbatimin e opsionit të zgjedhur. 

Masat që do të ndërmerren për zbatimin e këtij opsioni janë:

· MEPJ do të zhvillojë dhe koordinojë bashkëpunimin me institucionet dhe me misionet diplomatike/postet konsullore jashtë vendit për forcimin e mëtejshëm të marrëdhënieve me diasporën;

· Struktura dhe organika e Qendrave Kulturore të Diasporës do të miratohen me urdhër të ministrit përgjegjës për punët e jashtme; 

· Ministri përgjegjës për Diasporën dhe MAS do të përgatisin dhe zbatojnë programe për mësimin e gjuhës shqipe në distancë; 

· Ministri përgjegjës për Diasporën dhe MAS do të organizojnë seminare trajnuese për mësuesit dhe do të marrin masa për promovimin dhe inkurajimin e mësimit plotësues për pjesëtarët e diasporës.

Monitorimi i zbatimit të politikës do të kryhet nga MEPJ, AKD dhe MAS, sa i takon Qendrës së Botimeve të Diasporës, nëpërmjet raporteve periodike informuese mbi statusin e objektivave te përcaktuara.

Pengesa në zbatimin e politikës nuk parashikohet të ketë, sepse ligji synohet të ketë vetëm ndryshim teknik.



	PJESA 2: BAZA KRYESORE E ANALIZËS DHE E PROVAVE 


Historik
· Jepni kontekstin e politikës
Diaspora është një term i njohur më shumë se 2500 vite më parë. Sot kjo fjalë mund të përcaktohet si “bashkësi migrantësh, që ruajnë lidhjet materiale apo sentimentale me atdheun, duke u adoptuar në mjedisin dhe institucionet e shoqërisë mikpritëse”. Diaspora nuk duhet kuptuar si diçka e pandryshueshme dhe e ngurtë, as si moment social unitar apo i kornizuar. Përkundrazi, për diasporën duhet folur si për komunitete migrantësh, identiteti dhe cilësitë̈ e të cilëve ndryshojnë̈ me kalimin e kohës.

Diaspora është̈ e ndërlidhur me procesin e “pjekurisë̈” s migrimit. Për Shqipërinë e periudhës kohore të fundit, mund të identifikojmë tre faza të migracionit: 

- vala e migrantëve para vitit 1944,

 - diasporën më të vonshme të atyre, që u larguan gjatë viteve 1945-1990 dhe që përkon kryesisht me shqiptarët në ish-Jugosllavi;

 - valën e madhe të migrimit pas rënies së komunizmit, pas vitit 1990. 

Në vitin 1989, rreth 19.5% e popullatës i përkiste grup-moshës 15-24 vjeç. Izolimi politik i regjimit komunist dhe ideja e lirisë në Perëndim, u personifikuan si ide të lirisë së lëvizjes dhe migrimin drejt shteteve fqinje, kryesisht në Itali dhe Greqi. Lëvizja jashtë vendit shihej si një investim për të ardhmen dhe për një jetë më të mirë.

Shqipëria u bë vendi me fluksin më të madh të migrimit në Evropë, sipas matjes së raportit mes migrantëve dhe popullsisë. Kjo fazë e migrimit mund të ndahet në disa periudha: 

- periudha 1991- 1992, e cila ishte tërësisht e pakontrolluar, kur përafërsisht 300 000 shqiptarë braktisën vendin, - periudha e viteve 1992-1996, kur po aq migruan, kryesisht ilegalisht, përkundër përmirësimeve të përkohshme të ekonomisë dhe kontrollit më të mirë kufitar, 

- periudha 1996-1997, menjëherë pas krizës së rënies së skemave piramidale të kursimeve të një numri të konsiderueshëm njerëzish.

Shqipëria u zhyt në anarki dhe shumë të tjerë u shpërngulën nga frika e dhuna, - periudha pas vendosjes së lëvizjes së lirë të njerëzve ku ata mund të lëviznin lirisht vetëm me pasaportën shqiptare.

Njëzet vite pas rënies së komunizmit vlerësohej se përafërsisht 1,44 milionë shqiptarë, respektivisht 45 % e popullsisë prej 3,2 milionë që aktualisht jetojnë në Shqipëri, kishin migruar dhe jetonin jashtë vendit, kryesisht në Greqi dhe Itali. Qeveria e Shqipërisë vlerësonte që në vitin 2005 në Greqi jetonin 600 000 shqiptarë, ndërsa në Itali 250 000 (ndonëse burimet italiane pretendonin se gjendeshin rreth 400 000 shqiptarë).

Lëvizshmëria e migrantëve që udhëtojnë shpesh mes vendlindjes dhe vendeve mikpritëse është normalizuar për shkak të procesit rregullues (t statusit juridik) në Itali dhe Greqi dhe lëvizjes së lirë pa viza. Ky proces ka krijuar diasporën shqiptare në këto vende e cila fokusohet në stabilizimin e statusit social dhe juridik në vendet mikpritëse për brezin pasardhës

Për sa më sipër, Republika e Shqipërisë ka hartuar një kuadër rregullator për diasporën, që përfshin ligjin nr.16/2018 “Për diasporën”, i ndryshuar, i cili është miratuar në Kuvendin e Republikës së Shqipërisë, në datën 18.12.2017, me iniciativë të Ministrit të Shtetit për Diasporën. Ligji ka pasur si qëllim përcaktimin e rregullave për:

a)
kompetencat e autoriteteve shtetërore përgjegjëse për marrëdhëniet me diasporën;


b)
mënyrën e mbajtjes, të forcimit dhe realizimit të lidhjeve të diasporës me vendin e 
origjinës; 


c)
krijimin e Këshillit Koordinues të Diasporës;

ç)
dhënien e çmimeve kombëtare në fushën e marrëdhënieve ndërmjet vendit të origjinës dhe diasporës; 

d)
ruajtjen dhe kultivimin e identitetit kombëtar, gjuhësor, kulturor e arsimor të pjesëtarëve të diasporës dhe lidhshmërinë e tyre me institucionet shtetërore në vendin e origjinës. 

Në zbatim të programit të ri të qeverisë 2021-2025 u vendos edhe riorganizimi i disa prej institucioneve. Me qëllim arritjen e objektivave të vendosura dhe forcimin e politikës së jashtme, Këshilli i Ministrave ndryshoi fushën e përgjegjësisë shtetërore të Ministrisë për Evropën dhe Punët e Jashtme me vendimin nr.81, datë 9.2.2022, sipas të cilit MEPJ caktohet si institucion përgjegjës për diasporën, përgjegjësi kjo që më parë i përkiste Ministrit të Shtetit për Diasporën.

Gjithashtu, shfuqizimi i ligjit nr.115/2017 “Për krijimin e Agjencinë Kombëtare të Diasporës”, passjell domosdoshmërinë për përmirësimin dhe harmonizimin e legjislacionit që rregullon çështjet e diasporës me ligjin nr.23/2015 “Për Shërbimin e Jashtëm të Republikës së Shqipërisë”, me qëllim garantimin e zbatimit të politikave shtetërore për ndjekjen e çështjeve lidhur me diasporën dhe organizimin e strukturave përgjegjëse.

MEPJ bën hartimin e politikave shtetërore për diasporën, ndërmerr hapa të rëndësishëm dhe konkret për ruajtjen e lidhjeve të diasporës me vendin e origjinës, tërheqjen dhe rritjen e kontributeve të diasporës në atdhe, jo vetëm në aspektin ekonomik por edhe të burimeve dhe resurseve njerëzore, duke u bazuar edhe në planet e veprimit të Strategjisë Kombëtare për Diasporën për vitet 2021-2025.

Institucionalizimi i “diplomacisë së diasporës” është një tendencë edhe e vendeve të tjera me diasporë të konsiderueshme, dhe përpjekja për ta përfshirë diasporën në MEPJ, dëshmon rëndësinë që duhet t’i jepet centralizimit të çështjeve të diasporës nën një ombrellë të vetme, përpjekje e cila do të krijojë lehtësi në qasjen koherente të politikave të angazhimit ndaj diasporës, në mbikëqyrjen e zbatimit të Strategjisë Kombëtare të Diasporës, si dhe do të mundësojë një kanal të vetëm komunikimi, në vend të atij me shumë drejtime, që kemi pasur deri më tani.

Në MEPJ ka ekzistuar gjithmonë një departament i veçantë i quajtur, “Instituti i Diasporës” i cili kishte përgjegjësinë dhe angazhimet për marrëdhëniet e shtetit shqiptar me pjesën e popullsisë shqiptare që jetonte e punonte jashtë, duke filluar që nga mbarëvajtja e mësimit shqip në diasporë, aktivitetet e ndryshme kulturore, zgjedhjen e problematikave të tyre etj. Me krijimin e Ministrit të Shtetit për Diasporën dhe Agjencisë Kombëtare për Diasporën, ky departament për diasporën në MEPJ u shkri.
Gjithashtu, bazuar në VKM nr. 82, datë 9.2.2022 “Për përcaktimin e fushës së përgjegjësisë shtetërore të Ministrisë së Arsimit dhe Sportit”, Qendra e Botimeve të Diasporës, ka kaluar në varësi administrative të Ministrisë së Arsimit dhe Sportit.

Problemi në shqyrtim
· Përshkruani natyrën e problemit.
· Identifikoni shkaqet e problemit.

· Përshkruani shtrirjen e problemit.
· Identifikoni grupet e prekura nga ky problem - qeveria / biznesi / shoqëria civile / qytetarët.  
· Vlerësoni nëse problemi mund të trajtohet ose jo përmes një ndryshimi të politikave.
Gjatë vitit 2022, në zbatim të programit të ri të qeverisë 2021-2025 u vendos edhe riorganizimi i disa prej institucioneve, si ministria për Evropën dhe Punët e Jashtme dhe mbyllja e Ministrit të Shtetit për Diasporën.  Me qëllim arritjen e objektivave të vendosura dhe forcimin e politikës së jashtme, Këshilli i Ministrave ndryshoi fushën e përgjegjësisë shtetërore të Ministrisë për Evropën dhe Punët e Jashtme me vendimin nr.81, datë 9.2.2022, sipas të cilit MEPJ caktohet si institucion përgjegjës për diasporën, përgjegjësi kjo që më parë i përkiste Ministrit të Shtetit për Diasporën.

Si rezultat i këtij ndryshimi, MEPJ-së i lindi detyrimi për të bërë një vlerësim të legjislacionit në fuqi në përputhje me politikat dhe objektivat e qeverisë, dhe objektivave të MEPJ-së, në zbatim të politikës së jashtme. Nisur nga shkaqet e përmendura më lart kemi evidentuar disa problematika sa më poshtë vijon:
Mungesa e harmonizimit të legjislacionit: MEPJ-së i është deleguar një përgjegjësi e re për diasporën, por nuk ka detaje mbi vlerësimin e legjislacionit ekzistues për të siguruar që ky ndryshim të jetë në përputhje me politikat qeveritare dhe objektivat e saj. Mungesa e një qasje të koordinuar për të harmonizuar ligjet ekzistuese mund të krijojë boshllëqe ligjore ose mbivendosje të kompetencave. 
Kalimi i kompetencave nga Ministri i Shtetit për Diasporën tek MEPJ ndikon në prioritetet e politikës së jashtme. Nëse këto kompetenca të reja nuk integrohen si duhet, ekziston rreziku që objektivat kryesore të MEPJ-së për politikën e jashtme të ndihen të anashkaluara.
Ndryshimi i përgjegjësive mund të ketë krijuar boshllëqe në koordinimin me institucione të tjera që lidhen me diasporën. Nëse nuk ka protokolle të qarta bashkëpunimi me agjencitë, organizatat, apo aktorët lokalë dhe ndërkombëtarë, kjo mund të pengojë një menaxhim efektiv të diasporës, pavarësisht se këto kompetenca kane qene me pare ne MEPJ.
Kalimi i përgjegjësive krijon konfuzion tek diaspora për rolin e institucioneve që mbështesin interesat e tyre. Komunikimi dhe transparenca ndaj diasporës janë thelbësore për të shmangur keqkuptime dhe për të ruajtur besimin.
Në kuadër të ndryshimeve të Këshillit të Ministrave sa i takon fushës së përgjegjësisë shtetërore të MEPK, kjo e fundit vlerësoi dhe shfuqizoi ligjin nr.115/2017 “Për krijimin e Agjencisë Kombëtare të Diasporës”, duke vendosur që niveli i autoritetit shtetëror përgjegjës për marrëdhëniet me diasporën të rritet nga niveli i një agjencie kombëtare në nivel Ministrie për Evropën dhe Punët e Jashtme.  

Gjithashtu, bazuar në VKM nr.82, datë 9.2.2022 “Për përcaktimin e fushës së përgjegjësisë shtetërore të Ministrisë së Arsimit dhe Sportit”, Qendra e Botimeve të Diasportës, ka kaluar në varësi administrative të Ministrisë së Arsimit dhe Sportit.

Ndryshimet në fushën e përgjegjësive shtetërore lidhur me diasporën, të cilat përfshijnë shfuqizimin e Agjencisë Kombëtare të Diasporës (AKD) dhe transferimin e përgjegjësive në Ministrinë për Evropën dhe Punët e Jashtme (MEPJ), si dhe transferimin e Qendrës së Botimeve të Diasporës nën varësinë e Ministrisë së Arsimit dhe Sportit (MAS), kanë krijuar një sërë sfidash dhe problematikash për zbatimin e politikave dhe legjislacionit në këtë fushë.

Shfuqizimi i ligjit nr. 115/2017 dhe rritja e përgjegjësisë nga niveli i një agjencie kombëtare në nivel ministrie ka synuar përmirësimin e koordinimit dhe integrimit të politikave për diasporën. Megjithatë, ky ndryshim ka krijuar disa sfida, të cilat po i përshkruajmë më poshtë:
1. Mosplotësimi i kornizës ligjore: MEPJ, si një institucion me fokus të qartë në politikën e jashtme, nuk ka ende një kornizë të detajuar ligjore për të adresuar përgjegjësitë për diasporën.

2. Transferimi i përgjegjësive nga një agjenci specifike për diasporën në një ministri të përgjithshme mund të krijojë vakum në ekspertizën e nevojshme për mbështetjen dhe përfshirjen efektive të diasporës.

Transferimi i Qendrës së Botimeve të Diasporës

Kalimi i kësaj qendre nën varësinë e Ministrisë së Arsimit dhe Sportit (MAS) mund të sjellë:

1. Fragmentim institucional: Ndërsa MAS fokusohet në arsimin dhe sportin, politika për diasporën është një pjesë më e gjerë e politikës shtetërore. Kalimi i kompetencave në një ministri tjetër rrezikon të krijojë konflikte të kompetencave dhe mungesë koordinimi.

2. Paaftësi për të ndërlidhur botimet me prioritetet diplomatike: Botimet e diasporës kanë një lidhje të drejtpërdrejtë me promovimin e kulturës dhe identitetit kombëtar jashtë vendit, çka bie më shumë nën fushën e MEPJ-së sesa MAS-së.

Mospërputhje e kuadrit ligjor

Ndryshimet e fundit kanë krijuar paqartësi dhe mungesë harmonizimi ndërmjet:

Së pari, ligjit për Shërbimin e Jashtëm të RSH-së dhe ligjeve të tjera që lidhen me diasporën, duke sjellë sfida në ndarjen e përgjegjësive.

Mungesa e akteve nënligjore që të përcaktojnë qartë funksionet e secilit institucion krijon mbivendosje kompetencash ose boshllëqe.

Nëse aktet ligjore dhe nënligjore nuk harmonizohen, mund të lindë një situatë ku institucionet nuk janë në gjendje të ushtrojnë përgjegjësitë e tyre në mënyrë efektive, duke sjellë:

1. Konflikte për kompetencat ndërmjet institucioneve.

2. Vonesa në zbatimin e politikave për diasporën.

3. Mungesë qartësie për diasporën lidhur me institucionet ku duhet të drejtohen për nevojat e tyre.

Nëse nuk do të kemi harmonizim të kuadrit ligjor, me pasojat që sjell ndryshimi i fushës së përgjegjësisë për AKD, por edhe me ligjin për Shërbimin e Jashtëm të RSH-së, do të jemi në kushtet e një konfuzioni ligjor dhe mospërputhje të akteve ligjore, duke e bërë të pamundur zbatimin efektiv të këtij ligji.

Së dyti, në Programin e Qeverisë 2021-2025, një nga qëllimet madhore është krijimi i një hapësire të përbashkët mbarëshqiptare që synon të forcojë lidhjet ndërmjet shqiptarëve brenda dhe jashtë kufijve, duke promovuar integrimin ekonomik, kulturor dhe politik në kuadër të familjes evropiane. Kjo nismë kërkon:

· Përputhje të plotë të kuadrit ligjor kombëtar me prioritetet strategjike të politikës së jashtme.

· Koordinim efektiv ndërinstitucional për të adresuar çështjet që lidhen me diasporën, integrimin rajonal dhe marrëdhëniet me fqinjët.

2. Problematikat e krijuara nga kuadri ligjor i pa harmonizuar

a) Mospërputhja me qëllimet strategjike të qeverisë

Kuadri i pa harmonizuar ligjor, përfshirë mospërputhjet ndërmjet kompetencave të institucioneve si MEPJ, MAS dhe të tjera, bie ndesh me objektivin strategjik të një hapësire të përbashkët mbarëshqiptare. Kjo ndikon në:

1. Vonesat në zbatimin e projekteve afatgjata, duke penguar realizimin në kohë të objektivave.

2. Moskoordinimin e duhur me diasporën, e cila është një komponent kyç për të mbështetur dhe përforcuar këtë hapësirë të përbashkët.

b) Impakti në marrëdhëniet rajonale dhe ndërkombëtare

Për të krijuar një hapësirë të përbashkët mbarëshqiptare në respekt të sovranitetit dhe të drejtave të vendeve fqinje, Shqipëria duhet të sigurojë përputhshmëri të plotë të politikave të saj me normat ndërkombëtare. Kuadri i pa harmonizuar:

1. Krijon perceptimin e mungesës së koherencës në politikën e jashtme shqiptare.

2. Ndikon negativisht në proceset e integrimit evropian dhe në marrëdhëniet me partnerët strategjikë.

c) Rreziku për realizimin e objektivave brenda afateve të përcaktuara

Duke qenë se shumë prej objektivave strategjike të qeverisë janë të përcaktuara me afate kohore specifike, çdo vonesë për shkak të mospërputhjeve ligjore:

1. Redukton efektivitetin e qeverisjes, duke ndikuar në besimin e qytetarëve dhe të partnerëve ndërkombëtarë.

2. Cenon përmbushjen e projekteve me ndikim të madh, si ndërlidhja e diasporës dhe forcimi i bashkëpunimit rajonal.

Grupet e prekura nga problematikat e mësipërme janë:

1. Qeveria
· Institucionet përgjegjëse për politikën e jashtme dhe diasporën: MEPJ, Ministria e Arsimit dhe Sportit, dhe Ministritë e tjera të lidhura me diasporën përballen me sfida në koordinimin dhe zbatimin e politikave.

· Ministritë dhe agjencitë e ndryshme: Mospërputhjet ligjore krijojnë paqartësi në ndarjen e kompetencave, duke shkaktuar vonesa dhe konfuzion në zbatimin e objektivave qeveritare.

2. Biznesi
· Komuniteti i biznesit në diasporë: Mungesa e një kuadri të qartë ligjor dhe politikash të mirë koordinuara ndikon në motivimin e diasporës për të investuar në Shqipëri.

· Investitorët e huaj dhe të brendshëm: Paqartësitë ligjore dhe institucionale mund të krijojnë një mjedis të pasigurt për investime, veçanërisht për projekte që lidhen me diasporën dhe integrimin rajonal.

3. Shoqëria Civile
· Organizatat e diasporës: Vështirësitë në bashkëpunim me institucionet për shkak të paqartësive ligjore pengojnë përfshirjen e tyre efektive në projekte kombëtare.

· OJQ-të lokale: Mungesa e qartësisë ligjore ndikon në aftësinë e tyre për të monitoruar dhe kontribuar në proceset e qeverisjes në lidhje me diasporën dhe marrëdhëniet ndërkombëtare.

4. Qytetarët
· Anëtarët e diasporës shqiptare: Paqartësitë ligjore dëmtojnë përfshirjen e tyre në projektet kombëtare, krijimin e një mjedisi të favorshëm për investime dhe angazhimin social e kulturor me vendin e origjinës.

Qytetarët brenda vendit: Pengesat në harmonizimin e kuadrit ligjor mund të vonojnë ose dështojnë projekte që ndikojnë drejtpërdrejt në mirëqenien ekonomike dhe sociale të qytetarëve.

Kuadri i pa harmonizuar ligjor ka ndikim të gjerë dhe prek aktorë të ndryshëm në mënyra të ndryshme. Këto problematika shtrihen në Republikën e Shqipërisë dhe më gjerë, duke qenë se do të ndikohet e gjithë diaspora shqiptare jashtë vendit. Ndërsa qeveria përballet me sfida në efikasitet dhe koordinim, qytetarët dhe diaspora ndihen të përjashtuar ose të pasigurt për angazhimin e tyre. Shoqëria civile dhe bizneset ndiejnë pasiguri dhe kufizime në angazhimin e tyre me politika dhe projekte kombëtare. Harmonizimi i kuadrit ligjor do të shërbente si bazë për përmirësimin e ndërlidhjes ndërmjet këtyre grupeve dhe realizimin e objektivave kombëtare.

Natyra e problematikave të mësipërme janë kryesisht natyrë rregullatore.

Arsyeja e ndërhyrjes 
- Shpjegoni pse qeveria planifikon të ndërhyjë dhe pse është e nevojshme.

- Shpjegoni se çfarë shpreson të trajtojë qeveria nëpërmjet kësaj ndërhyrjeje.

- Identifikoni shkallën e ndërhyrjes së qeverisë që nevojitet për të trajtuar problemin.

- Shpjegoni se si i mbështet kjo ndërhyrje objektivat e nivelit të lartë të qeverisë.

- Rendisni punën ekzistuese që është realizuar tashmë.
Ndërhyrja e qeverisë është e nevojshme për harmonizimin e legjislacionit të zbatueshëm në këtë fushë. 
Nëpërmjet saj synohet të shmanget mospërputhja e kuadrit rregullator si dhe të garantohet zbatimi i politikave shtetërore për ndjekjen e çështjeve lidhur me diasporën dhe organizimin e strukturave përgjegjëse. 

Qeveria, nëpërmjet kësaj nisme, planifikon të ndërhyjë për të adresuar mospërputhjet ligjore dhe institucionale që pengojnë zbatimin efektiv të politikave në lidhje me diasporën dhe politikën e jashtme. 

Ndërhyrja e qeverise është e domosdoshme me qellim:

4. Forcimin e lidhjeve me diasporën, qe është një prioritet kombëtar. Diaspora është një burim i rëndësishëm ekonomik, kulturor dhe politik, dhe qartësia ligjore është themelore për përfshirjen efektive të saj.
5. Objektivat strategjike të kenë zbatim të saktë dhe të koordinuar. Pa një kuadër të harmonizuar, do të jetë e pamundur të realizohen projektet madhore të qeverisë për krijimin e një hapësire mbarëshqiptare dhe përmirësimin e marrëdhënieve rajonale.
6. Te arrihet përputhshmëria me standardet ndërkombëtare, si  kusht për integrimin evropian. Shqipëria duhet të harmonizojë legjislacionin e saj për të përmbushur angazhimet e saj ndërkombëtare dhe për të ruajtur besueshmërinë në arenën globale.

Qeveria synon të sigurojë që të gjitha aktet ligjore dhe nënligjore të jenë në përputhje me objektivat strategjike të përcaktuara në Programin e Qeverisë 2021-2025.

Rishikimi dhe përshtatja e legjislacionit aktual është e nevojshme për të shmangur mbivendosjet e kompetencave dhe për të qartësuar përgjegjësitë ndërmjet institucioneve. 
Kjo nismë ka si qëllim gjithashtu:

1. Forcimi i koordinimit ndërinstitucional.
Nëpërmjet kësaj nisme synohet zhvillimi i mekanizmave të qartë për bashkëpunim ndërmjet MEPJ, MAS dhe institucioneve të tjera përgjegjëse për diasporën.

Përmirësimi i efikasitetit në ndarjen e burimeve dhe kompetencave.

Nxitjen e përfshirjes së diasporës

Kjo nismë ka si qëllim lehtësimin e angazhimit të diasporës shqiptare në zhvillimin e vendit përmes politikave të qarta dhe të aksesueshme.

2. Rritjen e transparencës dhe besimit të diasporës në institucionet shqiptare.

3. Përmbushjen në kohë të objektivave kombëtare dhe ndërkombëtare.
Realizimi në kohë dhe me sukses i projekteve strategjike për krijimin e hapësirës mbarës shqiptare.

4. Rritjen e integrimit ekonomik dhe kulturor të Shqipërisë në rajon dhe në Bashkimin Europian.

Sa me lart, ndërhyrja e qeverisë synon të krijojë një bazë ligjore dhe institucionale të fortë, e cila të mundësojë përmbushjen e prioriteteve kombëtare dhe të maksimizojë potencialin e diasporës si një partner strategjik për zhvillimin e vendit.

Kjo nismë synohet të ndërmerret në përputhje dhe zbatim të kapitullit 3.2 të Strategjisë Kombëtare të Diasporës dhe Planin e saj të veprimit, si dhe reflekton sugjerimet konkrete që diaspora ka bërë gjatë Samitit të III-të të Diasporës, mbajtur në Tiranë në datat 22-23 nëntor 2023. 
Objektivi i Strategjisë Kombëtare të Diasporës 2021-2025 është që të prodhojë një kuadër të plotë për angazhimin e Diasporës. Ajo është hartuar në përputhje me Udhëzuesin e Bashkimit Evropian (BE) për Politikat dhe me standardet ndërkombëtare. Strategjia synon të krijojë mekanizma të cilat do të mbështesin komunitetet shqiptare në diasporë si edhe angazhimin bashkëpunues të institucioneve shtetërore. Strategjia synon të hartojë strukturën e politikës shtetërore, të cilat jo vetëm e njohin kontributin e komuniteteve të ndryshme të Diasporës shqiptare, por edhe lehtësojnë dialogun me vendet pritëse për të promovuar marrëveshje dypalëshe në lidhje me Diasporën shqiptare. 
Sa më sipër, objektivat kryesorë të strategjisë janë: 

1. Krijimi i një kuadri të plotë të politikbërjes mbi Diasporën. 

2. Krijimi i një instrumenti të dobishëm në ndihmë të Qeverisë dhe aktorëve të tjerë për të përmirësuar dhe fuqizuar bashkëpunimin me Diasporën dhe migracionin e ligjshëm. 

3. Përgatitja e administratës për nivelin e ri të marrëdhënies të politikës shtetërore me Diasporën.

Qëllimi i Strategjisë Kombëtare është t’i sigurojë Shqipërisë një politikë gjithëpërfshirëse për diasporën dhe vendosjen e saj në një linjë me orientimet e politikës së integrimit të Bashkimit Evropian dhe trajtimin e saj me standardet më të mira ndërkombëtare. Strategjia Kombëtare mbështet migrantët që jetojnë jashtë territorit të Republikës së Shqipërisë në mënyrë të ligjshme. Ajo synon të prodhojë një sintezë të përkushtimit kolektiv të shoqërisë shqiptare ndaj bashkëkombësve të vet, që jetojnë jashtë vendit. Strategjia nxit zhvillimin e politikave shtetërore për përfshirjen dhe kontributin e komuniteteve shqiptare jashtë vendit në zhvillimin socio-ekonomik dhe politik të Shqipërisë. Ajo nuk mbulon çështjet që lidhen me shtetasit e huaj që jetojnë ose duan të jetojnë në Shqipëri. Strategjia synon që nëpërmjet politikave të bashkëpunimit me Diasporën dhe emigrantët të forcojë dhe lehtësojë marrëdhëniet e Shqipërisë me vendet e tyre pritëse. Strategjia e konsideron Diasporën vlerë të shtuar të shoqërisë shqiptare dhe parashikon rritjen e aftësive të Qeverisë për politik bërjen ndaj saj. Ajo mbështet organizimin e komuniteteve shqiptare në botë, në një diasporë të strukturuar, me qëllim faktorizimin e tyre n bashkëveprimin për përshpejtimin e zhvillimit të vendit. Ashtu sikurse mund të vërehet, kjo nismë ndjek të njëjtin qëllim dhe objektiva sikurse strategjia dhe është në të njëjtën linjë veprimi me strategjinë.

Puna e kryer nga MEPJ dhe angazhimet e realizuara për të mbështetur, fuqizuar dhe integruar sa më shumë diasporën, janë sa më poshtë vijon:

· Organizimi i tre samiteve të diasporës;

Në vitin 2023 Ministria për Evropën dhe Punët e Jashtme organizoi Samitin e III-të Diasporës.

Dita e Arbëreshëve dhe Samiti i tretë i Diasporës u zhvilluan në dy ditë, në datat 22 dhe 23 nëntor 2023, në Tiranë me përfaqësim masiv nga radhët e diasporës. Objektivi kryesor i këtij eventi ishte të rienergjizonte bashkëpunimin me diasporën e të vendoste në lëvizje forma konkrete bashkëpunimi në disa fusha.

· Organizimi i mbledhjeve zyrtare të Këshillit Koordinues të Diasporës; 

Në Ditën Kombëtare të Diasporës në datën 18 dhjetor janë zhvilluar mbledhjet e përvitshme të KKD-së.
· Angazhim në drejtim të ruajtjes së gjuhës shqipe:

1. Shpërndarja e certifikatave “Jam shqiptar” në kuadër të Programit “Shkolla Verore”.

Këtë vit programi u realizua me sukses falë bashkëpunimit të MEPJ dhe MAS.

2. Shpërndarja e librave shkollorë në diasporë.
Këtë vit janë shpërndarë rreth 14 mijë libra shkollorë nxënësve në diasporën shqiptare ku numërohen rreth 20 mijë nxënës që frekuentojnë kurset e gjuhës shqipe në të gjithë botën, e të cilët mund të zgjedhin të përdorin edhe tekstin digjital krahas atij fizik.

Në maj të këtij viti, me kujdesin e veçantë të Kryeministrit Edi Rama, u hap programi “Mësues për Greqinë”, me synimin për t’u shtrirë edhe në vende të tjera, ku jeton diaspora. 

Me propozimin e Ministrisë për Evropën dhe Punët e Jashtme dhe Ministrisë së Arsimit dhe Sportit, po ndiqen hapat ligjorë për rregullimin e procesit mësimor dhe përzgjedhjen e arsimtarëve në diasporë, në zbatim të marrëveshjeve dypalëshe ndërkombëtare dhe në përputhje me legjislacionin e vendit pritës të diasporës shqiptare.

Gjithashtu, nisma ligjore synon të pasqyrojë dhe harmonizojë ndryshimet në krijimin e Agjencisë Kombëtare të Diasporës si një organ varësie të MEPJ, duke plotësuar kuadrin e plotë institucional (VKM nr. 120, datë 6 mars 2024).
Objektivi i politikës

· Vendosni objektiva që korrespondojnë me problemin dhe shkaqet e tij.

· Sigurohuni që objektivat janë specifikë, të matshëm, të arritshëm, realë dhe në kohë.

10. Forcimi i politikave shtetërore për zhvillimin dhe konsolidimin e bashkëpunimit institucional me diasporën, brenda vitit 2025; 
11. Qartësimi i përgjegjësive, funksionimit dhe organizimit të veprimtarisë së strukturave të krijuara nëpërmjet ligjit nr.16/2018, brenda vitit 2025;
12. Harmonizimi i kuadrit ligjor me nivelin e politikë bërjes kombëtare, me ndryshimet e reja në politikën shtetërore për diasporën, brenda vitit 2025.

13. Forcimi i koordinimit ndërinstitucional për mbështetjen dhe përfshirjen e diasporës;

14. Riorganizimi i administratës shtetërore me nivelin e ri të përgjegjësisë për politikën e diasporës, brenda vitit 2025
15. Sigurimi i një angazhimi efektiv të strukturave shtetërore, për të përmirësuar dhe fuqizuar bashkëpunimin me komunitetet shqiptare në diasporë.
16. Krijimi dhe fuqizimi i rrjeteve profesionale të diasporës, me qëllim integrimin e tyre në zhvillimin ekonomik, shoqëror dhe kulturor të vendit, brenda vitit 2026.
17. Zhvillimi i mekanizmave për mbështetjen e organizimit të diasporës, duke lehtësuar veprimtarinë dhe përfshirjen e tyre në projekte kombëtare.
18. Sigurimi i mbështetjes së qëndrueshme për rrjetin e organizatave të diasporës shqiptare, brenda vitit 2025.

Përshkrimi i opsioneve të shqyrtuara
· Përshkruani opsionin e status quo-së. 
· Identifikoni dhe përshkruani të gjitha opsionet e politikave që keni marrë parasysh.
· Shpjegoni se si janë zgjedhur opsionet e renditura.  

Me qëllim arritjen e objektivit të sipërcituar janë shqyrtuar  tre opsionet e mëposhtme:

Opsioni 0 (ruajtja e status quo-së): Nuk ndërhyhet me ndryshim apo politikë të re dhe vijohet me kuadrin ligjor ekzistues. 
Sipas këtij opsioni nuk ndërmerret asnjë masë për të zgjidhur problematikat e sipërcituara. Kostot dhe përfitimet për aktorët e përfshirë do të jenë të pandryshueshme dhe problemet e identifikuara nuk do të adresohen saktësisht aty ku duhet dhe si rrjedhim do të zvarritet zgjidhja e tyre, duke krijuar konfuzion ligjor, që do të sjellë mungesë të efektivitetit dhe efiçencës së këtij ligji.
Opsioni 1 (rregullator): Ndryshimi i ligjit nr.16/2018 “Për diasporën”, i ndryshuar. Opsioni 1 është një qasje pragmatike dhe e favorshme për të shmangur mospërputhjet ligjore dhe për të siguruar vijimësinë e politikave për diasporën. Ky opsion synon të shmangë mospërputhjen e kuadrit rregullator për diasporën, si pasojë e ndryshimeve të menjëhershme që sjell shfuqizimi i ligjit nr.115/2017 “Për krijimin e Agjencisë Kombëtare të Diasporës”. Nëpërmjet këtij opsioni do të mund të sigurohet përmirësimi i ligjit nr.16/2018 “Për diasporën”, i ndryshuar, duke marrë parasysh ndryshimin e fushës së përgjegjëssië për çështjet e diasporës si dhe përshtatjen e tij me ligjin nr.23/2015 “Për Shërbimin e Jashtëm të Republikës së Shqipërisë”. Në këtë mënyrë, shmanget edhe mospërputhja e kuadrit rregullator si dhe garantohet zbatimi i politikave shtetërore për ndjekjen e çështjeve lidhur me diasporën dhe organizimin e strukturave përgjegjëse. Ligji i ndryshuar do të reflektojë qartë ndryshimin e përgjegjësive të kaluara nga Agjencia Kombëtare e Diasporës tek Ministria për Evropën dhe Punët e Jashtme (MEPJ). Përmirësimet do të garantojnë zbatimin efektiv të politikave për diasporën dhe koordinimin më të mirë të strukturave përgjegjëse. Gjithashtu, edhe në këndvështrimin e zbatimit të rregullave të teknikës legjislative, ky opsion rezulton të jetë teknikisht më i favorshmi për të zbatuar politikën, pasi nuk kërkon ndryshime rrënjësore pasi ndryshimet nuk prekin më shumë se 50% të dispozitave të ligjit aktual në fuqi. Ky opsion paraqet më pak kosto në burime njerëzore krahasuar me mundësinë e miratimit të një ligji të ri, si dhe kërkon më pak kohë për t’u realizuar. Ky opsion është më fleksibël në zbatim krahasuar me opsionin 2, duke qene se bën një rregullim të pjesshëm kërkon shumë kohë për përshtatje apo për arritjen e kuptueshmërisë së tij, por nga ana tjetër paraqet rrezik për trajtim të pjesshëm të problemit. Ndryshimet mund të adresojnë vetëm aspektet ligjore pa trajtuar në mënyrë të plotë sfidat operacionale dhe institucionale që lidhen me diasporën.

Opsioni 2 (rregullator): Shfuqizimi i ligjit nr. 16/2018 “Për diasporën”, i ndryshuar dhe miratimi i një ligji të ri. Shfuqizimi i ligjit nr. 16/2018 dhe miratimi i një ligji të ri mund të ofrojë një mundësi për të adresuar më thellë të gjitha problematikat dhe sfidat që lidhen me çështjet e diasporës. Gjithashtu, një ligj i ri do të mundësonte krijimin e një kuadri të plotë dhe modern që mund të adresojë nevojat aktuale dhe të ardhshme të diasporës dhe të kontribuojë në një qasje më inovative. Por nga ana tjetër, miratimi i një ligji të ri, në vlerësimin tonë nuk duket të jetë opsioni më i mirë, i cili jo vetëm do të cënonte parimin e sigurisë juridike, pasi mund të sjellë paqartësi dhe pasiguri për individët dhe institucionet që veprojnë në fushën e diasporës, duke rrezikuar stabilitetin e politikave, por gjithashtu do të kërkonte kohë dhe angazhimin e shumë burimeve financiare. Hartimi i një ligji të ri do të kërkojë burime të konsiderueshme financiare dhe njerëzore, duke përfshirë angazhimin e ekspertëve, konsulta me palët e interesuara dhe procedurat legjislative, si dhe procesi i miratimit të një ligji të ri mund të jetë i gjatë, duke vonuar përmbushjen e objektivave për diasporën dhe duke penguar zbatimin e politikave të nevojshme. Ky opsion do të mundësonte adresimin e problemit dhe përmbushjen e objektivave, por është mjet që sjell kosto në burime njerëzore, pavarësisht se rezultati do të jetë i njëjtë me atë të Opsionit 1. Gjithashtu, në kuadër të teknikës legjislative, ndryshimet e parashikuara nuk prekin më shumë se 50% të përmbajtjes së ligjit, për rrjedhojë, ndërmarrja e nismës për hartimin e një ligji të ri nuk është e nevojshme.

Opsioni 3 (jo rregullator): Mundësia e interpretimeve, bazuar në kuadrin ligjor mbi fushën e përgjegjësisë së MEPJ-së por edhe të MAS-it për strukturat kompetente të këtyre të fundit, të cilat janë të ngarkuara me përgjegjësi për çështjet e diasporës. Mungesa e harmonizimit dhe mbështetja vetëm tek elementi interpretativ, ndërlikon ndarjen e detyrave dhe përgjegjësive mes strukturave të MEPJ-së, por edhe të MAS-it, duke sjellë mungesë të efektivitetit, vështirësi në të kuptuarit të ligjit nga strukturat zbatuese. Një variant tjetër do të ishte krijimi i një platforme të bashkëpunimit midis qeverisë, komuniteteve të diasporës, organizatave të shoqërisë civile dhe sektorit privat, pa bërë ndryshime të drejtpërdrejta në legjislacion. Platforma do të shërbejë si një mekanizëm për dialog dhe bashkëpunim, duke adresuar nevojat dhe shqetësimet e diasporës në mënyrë të koordinuar, por që nuk do i jepte zgjidhje të gjitha problematikave të identifikuara, duke qenë se këto të fundit kanë kryesisht natyrë rregullatore.
Vlerësimi i opsioneve/analizimi i ndikimeve
· Identifikoni se kush preket.
· Identifikoni llojet e ndikimeve për secilin grup të prekur; bëni dallimin midis ndikimeve të drejtpërdrejta dhe jo të drejtpërdrejta.
· Për ndikimet e drejtpërdrejta:
· Përshkruani nga ana cilësore ndikimet e drejtpërdrejta mbi grupet e prekura.
· Analizoni nga ana sasiore ndikimet më të rëndësishme të drejtpërdrejta.
· Përcaktoni vlerën monetare të ndikimeve më të rëndësishme të drejtpërdrejta aty ku është e mundur (shih aneksin 1/a për tabelën që mund të përdorni).
· Analizoni ndikimin mbi ndërmarrjet e vogla dhe të mesme.
· Për ndikimet jo të drejtpërdrejta:

· Përshkruani nga ana cilësore ndikimet jo të drejtpërdrejta mbi grupet e prekura.
· Analizoni ndikimin mbi konkurrencën.  
· Diskutoni kufizimin e analizës:

· Jepni supozimet në të cilat janë bazuar parashikimet dhe risqet, të cilave ato u nënshtrohen.
· Tregoni sa të forta, të pavarura dhe të rëndësishme janë provat që mbështesin supozimet.
· Tregoni se çfarë mund të pengojë realizimin e përfitimeve, të rrisë kostot ose të sjellë pasoja të papritura.
· Përmblidhni vlerësimin e opsioneve:
· Paraqisni një pasqyrë përmbledhëse të të gjitha ndikimeve të opsioneve të analizuara.
· Shpjegoni se si ndikimet e të gjitha opsioneve të analizuara krahasohen me njëra-tjetrën.
· Paraqisni përllogaritjet më të mira të përgjithshme neto të ndikimit me vlerë monetare të përcaktuar për çdo opsion (shih aneksin 1/b për tabelën që mund të përdorni). 
Grupet e prekura ose përfituese nga miratimi i opsionit të parë janë:

1. Qeveria 

2. Biznesi

3. Shoqëria civile

4. Qytetarët
Ndikimet e drejtpërdrejta për grupin e parë, qeveria të prekur nga ndryshimi i politikës: 

· Rritja e eficencës në marrëdhëniet shtet-diasporë në përputhje me objektivat e përcaktuara në Strategjinë Kombëtare të Diasporës, pasi do të përdoret vetëm një kanal komunikimi, në vend të atij me shumë drejtime që kemi pasur deri më tani;

· Ndikimet sociale:

· Përmirësimi i marrëdhënieve me diasporën. Ndryshimet ligjore mund të forcojnë marrëdhëniet mes qeverisë dhe komuniteteve të diasporës, duke rritur ndjenjën e identitetit kombëtar dhe angazhimin qytetar.

· Rritja e transparencës: Zbatimi i politikave të reja mund të sjellë një kulturë më të madhe të transparencës dhe llogaridhënies në menaxhimin e çështjeve të diasporës.

· Qartësimi i strukturave dhe përgjegjësive të administratës shtetërori në drejtim të komunitetit të diasporës.

· Riorganizimi i institucioneve të mësipërme për të qenë në linjë me ndryshimet e  fushës së përgjegjësisë për çështjet e diasporës.

Ndikimet Ekonomike-Financiare:

· Ndryshimi i ligjit mund të krijojë mundësi për një menaxhim më të mirë të burimeve financiare për mbështetje ndaj diasporës, duke rritur efikasitetin e shpenzimeve.

· Rritja e investimeve nga diaspora: Ky opsion mund të inkurajojë investime më të mëdha nga diaspora, duke sjellë përfitime ekonomike për vendin.

Ndikimet e drejtpërdrejta për grupin e dytë, biznesi të prekur nga ndryshimi i politikës:

Ndikimet Sociale: Forcimi i rrjeteve të biznesit: Ndryshimet ligjore mund të nxisin krijimin e rrjeteve midis bizneseve në Shqipëri dhe atyre të diasporës, duke promovuar bashkëpunim dhe shkëmbim informacioni.

Ndikimet Ekonomike-Financiare:

· Qasja në tregje të reja: Bizneset mund të përfitojnë nga mundësitë e reja për të hyrë në tregjet e diasporës, duke zgjeruar bazën e klientëve.

· Lehtësira për investime: Një kuadër ligjor më i qartë mund të ofrojë lehtësira për investimet e diasporës, duke rritur qëndrueshmërinë dhe rritjen ekonomike.

Ndikimet e drejtpërdrejta për grupin e tretë, shoqëria civile të prekur nga ndryshimi i politikës:

Ndikimet Sociale:

· Rritja e pjesëmarrjes në proceset vendimmarrëse: Ky opsion mund të inkurajojë angazhimin e organizatave të shoqërisë civile në proceset vendimmarrëse, duke siguruar se zëri i diasporës të jetë i dëgjuar.

· Fuqizimi i komuniteteve të diasporës: Krijimi i mundësive për ndihmë dhe mbështetje nga shoqëria civile mund të forcojë identitetin dhe angazhimin e komuniteteve shqiptare jashtë vendit.

Ndikimet Ekonomike-Financiare:

· Rritja e financimeve për projekte: Ligji mund të ofrojë mundësi për financimin e projekteve nga organizatat e diasporës, duke kontribuar në zhvillimin social dhe ekonomik të Shqipërisë.

· Pjesëmarrja në iniciativa të zhvillimit: Shoqëria civile mund të luajë një rol të rëndësishëm në zbatimin e projekteve të zhvillimit dhe mbështetje për komunitetet, duke sjellë përfitime financiare.

Ndikimet e drejtpërdrejta, grupi i katërt, qytetarët:

· Mbrojtje më e mirë e të drejtave dhe interesave të pjesëtarëve të diasporës;

· Përfshirje më e madhe e pjesëtarëve të diasporës në jetën kulturore të Shqipërisë nëpërmjet riorganizimit të Qendrave Kulturore të Diasporës.

· Mirë-funksionimi i institucioneve shtetërore, duke qenë se do të ketë një mirë përcaktim të fushës së përgjegjësisë së këtyre institucioneve, si dhe kompetencat e secilit prej këtyre institucioneve do të pasqyrohen qartë dhe nuk do të ketë mundësi mbivendosje të tyre. Në këtë mënyrë do të shmangim mosmarrëveshjet e kompetencave ndërmjet institucioneve.

· Ndikimet Sociale:

· Rritja e pjesëmarrjes në proceset Vendimmarrëse: Ky opsion mund të inkurajojë angazhimin e organizatave të shoqërisë civile në proceset vendimmarrëse, duke siguruar se zëri i diasporës të jetë i dëgjuar.

· Fuqizimi i komuniteteve të diasporës: Krijimi i mundësive për ndihmë dhe mbështetje nga shoqëria civile mund të forcojë identitetin dhe angazhimin e komuniteteve shqiptare jashtë vendit.

Ndikimet Ekonomike-Financiare:

· Përfitime ekonomike: Një ligj i ri mund të ofrojë përfitime ekonomike për qytetarët e diasporës, si lehtësira për investime dhe zhvillimin e bizneseve.

· Mbështetje financiare: Mundësitë për mbështetje financiare dhe investime nga diasporë do të rrisin zhvillimin ekonomik në Shqipëri.

Ndikimet që kjo politikë do të ketë në buxhetin e shtetit, po i analizojmë si me poshtë vijon:

Efektet monetare konsistojnë në rritjen e numrit të anëtarëve të Këshillit Kombëtar të Diasporës, nga 15, në21, pra një shtesë prej 6 anëtaresh, që shoqërohet me kosto për mbulimin e shpenzimeve të udhëtimit dhe akomodimit, për pjesëmarrjen e tyre në mbledhjen e fundvitit, për periudhën e qëndrimit në Shqipëri. Mbulimi do të bëhet nga buxheti i AKD-së. Kostoja mesatare për një anëtar të KKD-së për aktivitetetet e sipërcituara është përllogaritur në vlerën përafërsisht 98.500 lekë. Për të gjashtë anëtarët e rinj të KKD-së, kostoja e përgjithshme, e shtuar vjetore është përafërsisht 98.500 x 6 = 591.000 lekë (kostoja është e ndryshueshme në varësi të shtetit/kontinentit nga do të udhëtohet për këtë arsye është konsidetuar si e përafërt) , ndërsa për 10 vite kjo kosto llogaritet në vlerën 5.319.000 lekë.
Agjencia Kombëtare e Diasporës është organi përgjegjës që ka si mision zhvillimin dhe thellimin e bashkëpunimit institucional midis diasporës dhe vendit të origjinës dhe shërben si sekretariat teknik për KKD-në,  me të cilin bashkëpunon më së shumti, ndaj do të vijojë të shërbejë si njësi përgjegjëse për menaxhimin financiar të fondeve për organizimin e mbledhjeve të Këshillit, kostot e të cilave do të mbulohen nga buxheti i Agjencisë Kombëtare të Diasporës, i cili përbën zë të veçantë në buxhetin e Ministrisë. (referencë pika 2 e Vendimit të Këshilllit të Ministrave nr.120, datë 6.03.2024). Nëpërmjet nismës parashikohet ligjërisht që Agjencia Kombëtare e Diasporës, të jetë një institucion në varësi të ministrit përgjegjës për diasporën, si institucioni zbatues për “diplomacinë e diasporës”, nëpërmjet përmirësimit të pozitës së anëtarëve të Diasporës, si dhe mbrojtjen e të drejtave dhe interesave të tyre në vendet ku ata jetojnë, nëpërmjet ofrimit të ndihmës për ruajtjen e trashëgimisë kulturore kombëtare si dhe nxitjes së bashkëpunimit ekonomik ndërmjet vendit të origjinës dhe Diasporës. Parashikohet gjithashturregullimi ligjor për krijimin, organizimin dhe funksionimin e AKD-së, si institucion varësie.
Kostoja e funksionimit të Qendrave Kulturore të Diasporës dhe burimi i financimit parashikohen në pikat 1 dhe 7 të vendimit nr. 470, datë 26.07.2018, të Këshilllit të Ministrave “Për krijimin, organizimin dhe funksionimin e Qendrave Kulturore për Diasporën”.

Mbështetja nga Ministri përgjegjes për Diasporën, për QKD-të e ngritura vullnetarisht, nuk është mbështetje financiare nga buxheti i shtetit, por ka si qëllim shfrytëzimin e infrastrukturës ekzistuese të Qendrave Kulturore të ngritura vullnetarisht nga pjesëtarë të Diasporës, përmes një procesi njohjeje, “akreditimi”, si dhe mbështetjeje institucionale. 
Kostot për hapjen e qendrës kulturore jo të ngritura vullnetarisht do të financohen nga buxheti i shtetit, specifikimet teknike të së cilës do të përcaktohen me akte nënligjore. 
Në përllogaritje është si shembull kostimi i hapjes së një qendre, në një nga shtetet me përqendrimin më të madh të shqipëtarëve në diasporë e cila kap vlerën 38,430,000 lek.
Në përllogaritjen e mëposhtme është si shembull kostimi i hapjes së një qendre, në një nga shtetet me përqendrimin më të madh të shqipëtarëve në diasporë. Përllogaritjet janë me kostot e një viti. 

	

	
	
	Kursi 1 Euro =105 ALL

	Zërat e Kostos 
	 Efekti Financiar 

	
	Euro

	Paga                                           (600)
	                             89,000

	Qira                                            (602)
	                             90,000

	Sigurime shëndetësor       (602)
	                             20,000

	Sigurim Shoqërore              (601)
	                             10,000

	Investime                                (231)
	                             25,000

	Shpenzime Operative        (602)
	                             35,000

	Shpërblime                             (602)
	                             27,000

	Shkollimi i fëmijëve            (602)
	                             10,000

	Kalendari Artistik                 (602)
	                             60,000

	 
	 

	Totali Euro
	                           366,000

	Totali ALL
	                     38,430,000


Arsyetimi i opsionit të preferuar
· Zgjidhni opsionin e preferuar, bazuar në analizë. 

· Shpjegoni arsyetimin tuaj.  

Opsioni 1 (rregullator), ndryshimi i ligjit nr.16/2018 “Për diasporën”, i ndryshuar, është përzgjedhur si opsion i preferuar, pasi ofron krijimin e kushteve optimale për arritjen me efiçencë dhe efektivitet të objektivave të përcaktuara në politikat e angazhimit të diasporës, duke eliminuar strukturat e mbivendosura, do të qartësojë kompetencat e secilit prej strukturave, duke shmangur në këtë mënyrë mosmarrëveshjet e kompetencave dhe paqartësitë në interpretimin e ligjit.
Kalimi i çështjeve për diasporën nën përgjegjësinë e MEPJ-së, kërkon ndër të tjera edhe disa ndryshime në ligjin nr.16/2018 “Për diasporën”, i ndryshuar, me qëllim reflektimin ku është e mundur të fushës së përgjegjësisë, si dhe përmirësimin e disa dispozitave të cilat krijonin konfuzion dhe e bënin të vështirë zbatimin efektiv të tij. 
Këto ndryshime, synojnë përmirësimin e ligjit për diasporën, rritjen e ndërveprimit me komunitetin shqiptar jashtë Shqipërisë, përcaktimin e procedurave dhe mekanizmave për rritjen e bashkëpunimit me diasporën, me qëllim ruajtjen e identitetit kombëtar.

Opsioni 1 është i vetmi, që mund të përmbushë nevojën për harmonizimin dhe përmirësimin e ligjit nr.16/2018 “Për diasporën”, i ndryshuar, duke marrë parasysh ndryshimin e fushës së përgjegjësisë për cështjet e diasporës si dhe përshtatjen e tij me ligjin nr.23/2015 “Për Shërbimin e Jashtëm të Republikës së Shqipërisë”, pasi ky opsion nuk sjell efekte negative (kosto) monetare për Buxhetin e Shtetit dhe i përmbush më shpejt qëllimet e politikës.
Nëpërmjet këtij opsioni synohet forcimi i metejshëm i politikave shtetërore për zhvillimin dhe konsolidimin e bashkëpunimit me diasporën.

Për të analizuar në mënyrë më të detajuar opsionet e marra në shqyrtim, kemi vlerësuar si metodë më të përshtatshme =atë të analizës me shumë kritere. 

Për të kryer analizën me shumë kritere kemi marrë në konsideratë 4 opsione:

1. Opsioni 0 – ruajtja e Status Quo-së;

2. Opsioni 1 – ndryshimi i ligjit nr. 16/2018 “Për Diasporën”;

3. Opsioni 2 – shfuqizimi i ligjit nr. 16/2018 “Për Diasporën”;
4. Opsioni 3 – jo rregullator.
Kriteret për vlerësimin e opsioneve dhe pesha e secilit sipas rëndësisë relative:
· Efektiviteti i mekanizmave të vendosur me qëllim zhvillimin dhe konsolidimin e bashkëpunimit institucional me diasporën; - 5
· Qartësimi i përgjegjësive, funksionimit dhe organizmit të veprimtarisë së strukturave të krijuara me ligjin nr.16/2018 - 4
· Efektiviteti i angazhimi të strukturave shtetërore, për të përmirësuar dhe fuqizuar bashkëpunimin me komunitetet shqiptare në diasporë. -4

· Kosto-efektiviteti – 5 

	Kriteret 
	Pesha 
	Opsioni 0 
	Opsioni 1 
	Opsioni 2 
	Opsioni 3 

	Efektiviteti i mekanizmave të vendosur me qëllim zhvillimin dhe konsolidimin e bashkëpunimit institucional me diasporën; 
	5 
	1 (5) 
	5 (25) 
	5 (25) 
	2 (10) 

	Qartësimi i përgjegjësive, funksionimit dhe organizmit të veprimtarisë së strukturave të krijuara me ligjin nr.16/2018
	5 
	0 (0) 
	5 (25) 
	5 (25) 
	0 (0) 

	Efektiviteti i angazhimi të strukturave shtetërore, për të përmirësuar dhe fuqizuar bashkëpunimin me komunitetet shqiptare në diasporë. 
	4
	1 (4)
	4 (16)
	4 (16)
	2 (8)

	Efektivitet-Kosto
	5
	1 (5) 
	5 (25) 
	3 (15) 
	2 (10)

	Pikët 
	
	14
	91
	81
                 
	28


Nisur nga analiza e mësipërme, ku janë analizuar kriteret e vendosura, për matjen e arritjes së objektivave, bazuar në peshën përkatëse të secilit prej tyre (sipas rëndësisë së secilit) dhe pikëzimit për secilin opsion të analizuar, rezulton se opsioni 1 është opsioni i preferuar, me 91 pikë.
Çështje të zbatimit
· Shpjegoni se cila njësi do të jetë përgjegjëse për zbatimin e opsionit të zgjedhur.
· Shpjegoni pengesat e mundshme për zbatimin e opsionit të zgjedhur.
· Përshkruani masat që do të ndërmerren gjatë zbatimit për të arritur qëllimet e politikës.
· Specifikoni të gjitha kërkesat e përputhshmërisë dhe të zbatimit. 
Ministria për Evropën dhe Punët e Jashtme me strukturën e posaçme, Agjencia Kombëtare e Diasporës (AKD) dhe Qendra e Studimeve dhe Publikimeve për Arbëreshët (QSPA) si dhe Ministria e Arsimit dhe Sportit me Qendrën e Botimeve të Diasporës janë strukturat përgjegjëse për zbatimin e opsionit të zgjedhur. 

Zbatimi i opsionit të preferuar, pra ndryshimi i ligjit nr. 16/2018 “Për diasporën” për të shmangur mospërputhjet dhe për të rregulluar kuadrin ligjor, mund të përballet me disa pengesa. Disa nga pengesat kryesore:

1. Ndryshimi i ligjit kërkon koordinim të ngushtë midis disa institucioneve të qeverisë dhe agjencive të ndryshme, që ndonjëherë mund të ketë vonesa dhe paqartësi në përgjegjësitë. Pa një sistem efektiv për koordinim dhe komunikim, mund të ketë vonesa në zbatimin e ligjit të ri dhe në krijimin e strukturave të nevojshme. Nëse institucionet nuk janë të qarta për rolet dhe përgjegjësitë e tyre, kjo mund të sjellë pengesa në funksionimin e duhur të sistemit të ri.

2.  Zbatimi i ndryshimeve ligjore shpesh kërkon burime financiare dhe njerëzore të konsiderueshme, të cilat mund të jenë të limituara. Nëse qeveria nuk do të ketë buxhet të mjaftueshëm ose staf të kualifikuar për të zbatuar ligjin e ri, kjo mund të ndikojë negativisht në efektivitetin e zbatimit.

3. Pjesëtare të diasporës mund të jenë skeptikë ndaj ndryshimeve ligjore, sidomos nëse nuk janë përfshirë në procesin e formimit të politikave. Mungesa e besimit dhe angazhimit nga ana e diasporës mund të pengojë zbatimin efektiv të politikave të reja dhe të pengojë bashkëpunimin.

4. Mungesa e një mekanizmi të qartë për shkëmbimin e informacionit midis qeverisë dhe diasporës mund të çojë në vonesa dhe moskuptime. Një sistem efektiv i komunikimit është thelbësor për të siguruar që të dy palët të jenë të informuara dhe të angazhuara në proceset e vendimmarrjes.

Sa më sipër, një plan i qartë për adresimin e këtyre pengesave, duke përfshirë angazhimin e të gjitha palëve të interesuara, është i nevojshëm për të siguruar një zbatim të suksesshëm dhe të qëndrueshëm të ligjit të ri.

Masat që do të ndërmerren për zbatimin e këtij opsioni janë:

· MEPJ do të zhvillojë dhe koordinojë bashkëpunimin me institucionet dhe me misionet diplomatike/postet konsullore jashtë vendit për forcimin e mëtejshëm të marrëdhënieve me diasporën;

· Struktura dhe organika e Qendrave Kulturore të Diasporës do të miratohen me urdhër të ministrit përgjegjës për punët e jashtme; 
· Ministri përgjegjës për Diasporën dhe MAS do të përgatisin dhe zbatojnë programe për mësimin e gjuhës shqipe në distancë; 
· Ministri përgjegjës për Diasporën dhe MAS do të organizojnë seminare trajnuese për mësuesit dhe do të marrin masa për promovimin dhe inkurajimin e mësimit plotësues për pjesëtarët e diasporës.

Faza e shqyrtimit/vlerësimit
· Jepni një përshkrim të përmbledhur të masave të monitorimit dhe të vlerësimit.
· Identifikoni  kriteret/treguesit për të matur arritjen e qëllimeve ose progresin drejt tyre.
Monitorimi i zbatimit të politikës do të kryhet nga MEPJ, AKD dhe MAS, sa i takon Qendrës së Botimeve të Diasporës, nëpërmjet raporteve periodike informuese mbi statusin e objektivave te përcaktuara.

Disa nga treguesit që do të shërbejnë për të vlerësuar arritjen e objektivave janë:

· Niveli i harmonizimit të kuadrit ligjor dhe nënligjor; 
· Efikasiteti i strukturave përgjegjëse për diasporën (jo vetëm strukturës së posaçme por edhe të misioneve diplomatike dhe posteve konsullore) në përmbushjen e detyrave bazuar në numrin e aplikimeve/ankesave/kërkesave të trajtuara nga anëtarët e diasporës; eventeve e organizuara etj; 
· Numri i botimeve të kryera nga QBD, në ndihmë të diasporës; 

· Numri i personave (anëtarë të diasporës) që kanë ndjekur programet për mësimin e gjuhës shqipe në distancë.
· Numri i seminareve trajnuese për mësim plotësues dhe numri i anëtarëve të diasporës, pjesëmarrës në këto seminare trajnuese
· Programet kulturore dhe bashkëpunimet me institucione të tjera brenda dhe jashtë vendit, etj.  
Raporti i vlerësimit të ndikimit - Shtojca 2/a
Tabela. Vlera aktuale neto në total (VAN) - kostot dhe përfitimet me vlerë monetare të përcaktuar në milionë lekë e zbritur për 10 vjet (vlera aktuale e kostos dhe vlera aktuale e përfitimit); krahasuar me status quo-në. 
	
	Viti  1
	Viti 2
	Viti 3
	Viti 4
	Viti 5
	Viti 6
	Viti 7
	Viti 8
	Viti 9
	Viti 10

	Faktori zbritës 
	
	
	
	
	
	
	
	
	
	

	Kosto për buxhetin – një herë
	
	
	
	
	
	
	
	
	
	

	Kosto për buxhetin – në vazhdim
	39.021
	 39.021

	 39.021
	39.021
	39.021
	39.021
	39.021
	39.021
	39.021
	39.021

	Kosto për biznesin – një herë
	
	
	
	
	
	
	
	
	
	

	Kosto për biznesin – në vazhdim
	
	
	
	
	
	
	
	
	
	

	Kosto për grupet e tjera – një herë
	
	
	
	
	
	
	
	
	
	

	Kosto për grupet e tjera – në vazhdim 
	
	
	
	
	
	
	
	
	
	

	Kosto në total 
	39.021
	 39,021
	39.021
	39.021
	39.021
	39.021
	39.021
	39.021
	39.021
	39.021

	Kosto e zbritur në total = Kosto në total x faktorin zbritës
	39.021
	37.069
	35.509
	33.948
	31.997
	30.826
	29.265
	27.704
	26.534
	25.363

	Përfitimi për buxhetin – në vazhdim
	
	
	
	
	
	
	
	
	
	

	Përfitimi për biznesin – një herë
	
	
	
	
	
	
	
	
	
	

	Përfitimi për biznesin – në vazhdim
	
	
	
	
	
	
	
	
	
	

	Përfitimi për grupet e tjera – njëherë
	
	
	
	
	
	
	
	
	
	

	Përfitimi për grupet e tjera – në vazhdim 
	
	
	
	
	
	
	
	
	
	

	Kosto për buxhetin – në vazhdim
	
	
	
	
	
	
	
	
	
	

	Përfitimi në total
	0
	0
	0
	0
	0
	0
	0
	0
	0
	0

	Përfitimi i zbritur në total = Përfitimi në total x faktorin zbritës
	0
	0
	0
	0
	0
	0
	0
	0
	0
	0

	Vlera aktuale e kostos në total 
	39.021

	Vlera aktuale e përfitimit në total
	0

	Vlera aktuale neto (VAN) = Vlera aktuale e përfitimit në total – Vlera aktuale e kostos në total
	39.021


Raporti i vlerësimit të ndikimit - Shtojca 2/b 
Tabelë: Vlera aktuale neto në total e çdo opsioni   

	Opsioni
	Vlera aktuale në milionë lekë
	Vlera aktuale neto në milionë lekë

	
	Kosto
	Përfitimi
	

	Opsioni 1
	
	
	

	Opsioni 2
	390.210
	0
	390.210

